
Soeda itoe, baginda laloe titah poela boeat ;
panggil mengadep sekalian panglima-panglima -
jang ikoet perarg. Begitoelah sebentar lagi,
_ orang liat Him Hauw, Wie Jong Tat, Wie
Jong Pioe, Hek Eng Lam, Ong Hauw, Hong
Hoe Tiang Hoa ‘dan laen - laennja poela,
berbareng. soeda pada dateng mengadep di
hadepan :baginda, sembari mendjalanken ke-
hormatan sebegimana lajiknja.

-Baginda keloearken titah aken sekalian
. panglima - panglima boleh bangoen berdiri;
. demikianlah itoe semoea keliatan pada ber-
diri baris satoe samping. Tatkala mana, Seng
Tjong dapet pandeng parasnja Hong Hoe
Tiang Hoa, jang ternjata boekan sadja ada
amat tjantik, tapi djoega keliatan keren dan
soetji, serta membawa tampang seperti orang
‘jang berredieki besar, hingga baginda djadi
dapet pengrasain, kaloe ia itoe dipili men-
djadi' permisoeri, pastilah bakal bisa melahir-
ken poetra jang berharga, lagipoen di laen
taon tentoe soeda bisa lantas merajaken Thaij
Houw poenja hari 'Shedjit, jang ka anem-
poeloe. Soenggoe inilah ada satoe keboe-
ngahan. ;

- Adapoen baginda Seng Tjong jang ada
betasal dari Kim Tong mendjeima ka doenia,

. samentara Tiang Hoa poen berasal dari bi-

dadari Giok Lie, tiadalah heran baroe satoe
kali bertemoe moeka, sigra djoega timboel
pengrasain soeka dan menjinta, jang memang-
nja berdasar atas perdjodoan jang soeda di-
tetepken sedari waktoe sebelonnja mendjelma.

Tiba-tiba baginda dapet pandeng Joe Sian
Hong, Wie Jong Tat, ada satoe djedjaka
jang beroman amat tjakep, bisa menggioer-
ken hati orang. Diam - diam dalem hatinja
baginda djadi berpikir: Wie Jong Tat soeda
menoeloeng itoe iboe dan anak bawa tinggal
sekean lama di atas goenoeng, tiada bisa
djadi kaloe Tiang Hoa tiada kandoeng se-
roepa pengrasadn bertrima kasi, apalagi ke-
doea orang moeda itoe poenja oesia dan
poenja paras berbandingan satoe sama laen,
tentoe sekali dalem itoe tiada bisa disangkal
adanja soeatoe perhoeboengan resia. Maka-
itoe, marika belaga mengakoe seperti soe-
dara angkat, boeat klaboein mata laen orang.
Dengen adanja begitoe, sekalipoen Hong
Hoe Tiang Hoa mempoenjai paras biar be-
gimana tjantiknja, toch tiada bisa diambil
mendjadi satoe -permisoeri. Soenggoe inilah
ada ketjiwa sekali. :

.Keng sekalian di antara gloembang jang
heibat, toembak dan anak pana jang malang
melintang,” kemoedian bersabda baginda kei-

ser, .soeda tiada sajang djiwa sendiri boeat
_mendiriken pahala, boleh pergi mengaso doe-
loe di Kong Koan, aken besok pagi me-
‘noenggoe Tim poenja koerniadn pangkat.”
- Sekalian panglima mengoetjapken trima
kasi dan sebentar lagi baginda telah moendoer
masoek dalem astana, begitoepoen Hong Hoe
Keng sekalian pada berlaloe dari kraton.
Sedeng laen - laen panglima menoedjoe ka
Kong Koan, adalah Hong Hoe Keng dengen
poetra dan poetrinja, bersama le Siang Keng
dateng di gedong le Hoe, di mana e Sie
Hoedjin keliatan keloear menjamboet, djoega
saling berdjoempa deagen istri dan poetrinja
Ie Siang Keng.

Adapoen le Siang Keng mempoenjai sa-
orang anak prempoean bernama Lan Taij,
beroesia anemblas taon, berpengartian bagoes
dalem ilmoe soerat. Dan satoe poetra jang
beroesia doeablas taon, bernama Boen, Lan
Taij djoega jang mengadjar dia membatija
dan menoelis.

Itoe koetika, Hong Hoe Tiang Hoa ber-
sama Siauw Hoa telah lakoeken kehormatan
berdjoempa pada Ie Siang Keng, soeami-istri,
,den!ikiaupoen fe Lan Taij dengen adenja
sopda dateng membri hormat di hadepan
Hong Hoe Keng, soeami -istri; baroe ke-

moedian ‘itoe Piauw Tji - moaij dan. Piauw
Hia-te, satoe sama laen mendjalanken pera-
datan ‘bertemoe sebegimana oemoemnja:’

Sesoeda itoe, semoea orang laloe-deedoek
hadepin medja perdjamoean jang -'soeda di-
sediaken boeat peringetan dari pertemoean,
Samentara boedak toea, Loe Tiong, keliatan
dateng djoempaken Hong Hoe Keng, sambil
satoe sama laen membitjaraken sedikit ten-
tang keadédn sedari marika terpisa. Di sitoe
Hong Hoe Keng atoerken trima kasinja jang
Ie Siang Keng soeda perloeken mengirim
warta terlebi siang, hingga Siauw Hoa dapet
melolosken diri dari penangkepan. Lebi djace,
Ie Siang Keng djoega tjeritaken banjak ten-
tang Lee Peng Po poenja berbagi-bagi per-
toeloengan.pada familie Hong Hoes

+Ja.”” berkata Hong Hoe Keng kemoedian,
~nanti bila sesoedanja baginda: beresken oe- -
roesan koerniadn pangkat, haroessekali mem-
bawa anak - anakkoe pergi atoerken trima
kasi pada Lee Peng Po.” :

Semandjek ltoe, ini ajah dan anak djadi’
berdiam teroes dalem gedongnja: Ie Siang -
Keng. Samentara sekalian panghma-panghma,
jang mengambil tempat kediaman ‘di Koq&
Koan, tentoe sadja ada dilajanin 1ébi baek
oleh pengoeroes- pengoeroes di sitoe, maka

kita poen tiada perloe menilik lebi djaoe,
hanja marilah kita menengok aken Lauw
Ke Pek. Siapa setelah dibawa masoek ka
dalem pendjara, laloe diboekaken borgolannja
dateng djoempaken sang ajah dengen le
Nionija, serta iapoenja goendik sendiri, To
Ham Hiang.

Itoe pertemoean: tentoe sadja membawa
kesedihan besar, semoea menangis dengen
soeara jang -memiloeken.” Tatkala mana, anak
jang dilahirken oleh To Ham Hiang, ber-
pnama Lauw Soan, belon tjoekoep oemoer
doea taon, maka Ke Pek telah membilang
pada goendiknja itoe deagen mengela napas
pandjang: - o

~Sekean ban;ak perboeatankoe, semoea
ada apasjang tiada patoet, sehingga merem-
bet seroema tangga toeroet -hadepin kebin-
tjanadn. Tapi kaoe soeda melahirken saorang
poetra boeat akoe sebagi penjamboeng toe-
roenan, akoe menijesel sekali sebaliknja moesti
bikin kaoe hadepin ini keadaén, belon taoe
apa nanti ada- orang jang soeka menoeloeng,
soepaja seantero kedosadn bisa djato dipoen-
dakkoe sagrang dengen laen-laennja terbebas
dari hoekoeman. Begitoelah barce bisa di-
bilang satoe kemoed]oeran

Selagi beromong - omong begitoe, Tjoei

Pan Hong telah dateng menengokin dengen
membawa barang-barang makanan serta oe-
wang masoek dalem pendjara. Lebi doeloe
ia membri hormat pada Lauw Tjiat dan Go
Siok Nio, baroe kemoedian ketemoeken Lauw
Ke Pek dan achirnja sama-sama berdoedoek.

»Mana boleh bikin Hian Saij keloearken
ongkos begitoe banjak,”” berkata Lauw Tijiat,
.maskipoen akoe lagi terpendjara, tapi toch
tiada koerang pembesar - pembesar sobatkoe
jang saben-saben mengantarken banjak oe-
wang dan barang soembangan kemari, hingga
boeat keperloeankoe ada menjoekoepin. Me-
laenken ini barang - barang makanan akoe
trima dengen oetjapan trima kasi, sedeng
perkara oewang biarlah Hian Saij bawa.
poelang sadja, jang barangkali lebi perloe
bagi Hian Saij boeat digoenaken bland;a
sendiri.”

.Oiauw Saij toch ada membekel oewang
boeat ongkos - ongkos lebi dari tjoekoep,”
katanja Pan Hong, ,soedilah Gak Hoe trima
djoega ini sedikit oewang boeat dipake di
sini.’

Kiranja Ko Thaij Koen jang mengawinin
anak, kerna koeatir mendapet maloe djika
bilang seterangnja hal minggatnja sang poe-
tri, maka itoe tempo mengirim ‘soerat pada

Lauw Tijiat, ia tjoema seboetken kasi menika
Jan Giok, sedeng sama sekali tiada ada di-
toetoerken prihal Bwe Swat Keng mewakilin
kawin. Ini sebab Lauw Tijiat masi sadja
anggep Tjoei Pan Hong itoe sebagi anak
mantoe jang aseli.

+Tapi Hian Saij,” kata poela Lauw Tijiat
pada Pan Hong, .biarlah simpen sadja doe-
loe -ini oewang, kapan sewaktoe-waktoe Lo
Hoe hendak pake, lantas soeroean ambil
toch masi belon kasep.*

Apabolehboeat Tjoei Pan Hong kepaksa
ambil poelang itoe oewang dan serahken
pada pengikoetnja boeat dipegang.”

»Dengen keperloean apa,” Lauw Tijiat
menanja lagi, ,Hian Saij soeda dateng di
ini kota ?”’

Tjoei Pan Hong poen lantas menoetoer-
ken satoe-persatoe tentang maksoednja hen-
dak ikoet examen, dengen djalan tempatken
namanja sebagi candidaat boeat kota radja.

JAch, Hian Saij poenja kedatengan soeng-
goe tiada berkebetoelan,” berkata lagi Lauw
Tjiat dengen doeka, .tjoba seande akoe be-
lon hadepin ini bintjana, dengen moeda akoe
téntoe bisa membantoe. Aken tetapi, kendati
akoe ternjata ada berdosa, toch tiada sampe
moesti merembet pada . familie loear, maka

itoe Hian Saij ampoenja asal - oesoel, tiada
ada halangan boeat diseboetken djoega se-
bagi akoepoenja mantoe kadoea, malahan
bisa djadi kerna memandeng persobatan doe-
loe - doeloenja dengen ‘akoe, kapala examen
tiada sampe meloepaken bantoeannja, hingga
dengen begitoe ada harepan aken Hian Saij
perolehken nama kebesaran atas terloeloes-
nja dalem examen jang bakal dateng.“
~Baeklah,” djawab Pan ‘Hong, ,.Siauw
Saij nanti perhatiken betoel Gak Hoe am-
poenja pesenan.*” ;
.Dan, akoe masi mempoenjai satoe oe-
roesae penting jang melaenken pada Hian Saij
sendiri boleh diandelken,”” berkata Lauw Tjiat
lebi djace, ,tapi akoe ' masi bersangsi apa
Hian Saij nanti soeka oeroesken 7"’ v
wApa jang Gak Hoe prentaken, Siauw
Saij tentoe nanti mengerdjaken dengen soeng-
goe-soenggoe hati,“ sacet poela Pan Hong.
wtjobalah Gak Hoe terangken itoe maksoed.*
»Dari Hoen Lam' kapan kaoepoenja Gak
Boe sampe kemari,” demikian Lauw ' Tjiat
menerangken, ,kita sekalian pasti lantas men-
djalanken hoekoeman mati. Dari itoe, Lo
Hoe minta di waktoe mana, Hian Saij soeka
toeloeng menjediaken peti - peti mati boeat 4
mengoeroes kita sekalian poenja - mait; agar

" i

soepaja tiada menoenggoe sampe ada sobat-
sobat jang perloe bantoe menjediaken, kerna
itoe sanget menodaken nama kita maskipoen
sesoedanja mati.”

Tapi Gak Hoe toch ada mempoenjai ba-

‘njak sobat-sobat baek di antara mantri-mantri

besar dalem keradjain, nistjajalah tiada koe-
rang jang nanti mintaken keampoenan boeat
Gak Hoe terbebas dari hoekoeman berat,*

menghiboer Pan Hong, .apa poela baginda

keizer sekarang poen ternjata ada satoe djoen-
djoengan jang boediman dan pemoerah, maka
pasti tiada aken kedjadian sampe begitoe

. djaoe.*

.Biar begimana djoega akoe tiada mem-
poenjai  taksiran boeat bisa terbebas dari
hoekoeman,” berkata Lauw Tijiat dengen
poetoes pengharepan, ,oleh kerna akoepoenja
kedosadn ada teramat berat.”

»Ja. kaloe sampe kedjadian apa-apa,* kata
lagi Pan Hong, .boeat segala oeroesan di
blakang, Siauw Saij tentoe nanti mengoeroes
beres semoeanja, biarlah Gak Hoe djangan
pikirin boeat itoe.*

Kemoedian sesoedanja membitjaraken poela
laen - laen hal jang tiada terlaloe penting,
Tjoei Pan Hong lantas berpamitan balik
poelang di tempat menginepnja dan sedari

itoe hari saben-saben Pan Hong tiada bosen
dateng dalem pendjara boeat menengokin
Lauw Tjiat sekalian.

Samentara di sini orang selaloe alamin
betbagi-bagi kesedian jang mengenesken hati,
‘adalah dalem gedong le Hoe, Hong Hoe
Keng bersama anak- bininja sekarang hadepin
pengidoepan jang bersri-sri, sampe di satoe
waktoe. le Sie Hoedjin membilang pada soe-
ami dan anaknja; bahoea Goei Jong Go
itoe jang mempoenjai kepandean bagoes da-
lem ilmoe perang, begitoe djoega 1lmoe soe-
rat, lagipoen berparas tjantik dan amat baek
boedi - pekertinja, soenggoe pantes sekali
kapan kemoedian hari dipoengoét mantoe.

Hong Hoe Keng setoedjoeken itoe pikiran
dari sang istri, tapi Siauw Hoa sendiri belon
bisa ambil poetoesan, djoega ia tiada soeka
lantas membanta maksoed hatinja kedoea
orang toea itoe.

Orang liwatken itoe malem dengen anteng,
sedeng pada besok paginja sebelon djam lima,
sekalian panglima - panglima keliatan soeda
pada dateng berkoempoel di loear kraton.

Sebentar lagi, baginda Seng Tjong telah
berdoedoek di kedoedoekannja. sedeng se-
kalian mantri - mantri sesoedanja mendjalan-
ken peradatan berdjoempa, laloe pada ber-

diri baris di kedoea samping menoeroet ting-
katannja masing-masing.

~ Baginda panggil Hong Hoe Siauw Hoa
dateng mengadep, ‘sembari bersabda :

.»Dengen Keng poenja kegagahan, memim-
,pin pasoekan sebrangian laoetan .dan mena-
loekin Tiauw Sian, itoelah ada teritoeng pa-
hala’ jang paling besar. Moelai sekarang
Keng diidzinken boleh memake poela nama
jang sedjati, dengen dikoerniaken kebesaran
Peng Taag Tiong Hauw Ong. Istri Beng
Sie, jang telah memboeang diri dalem aer
boeat membela kesoetjian, dikoerniaken ge-
laran It Pin Hoedjin, serta diwadjibken ka-
pala pemerenta dari kota Koen Beng Koan
dalem provincie Hoen Lam, soepaja selekas-
nja berdiriken seboeah gredja berikoet pa-
toeng dari Beng Sie, dengen setiap taon sa-
ben moesim Tjhoen dan Tjhioe, haroes di-
adaken doea kali persembajangan besar boeat
menghormatin.”

Hong Hoe Siauw Hoa lantas djoega me-
make itoe pakean kebesaran radja moeda,
sambil kemoedian - mengatoerken trima kasi
‘dan moendoer ka samping. Samentara ba-
ginda laloe panggil lagi Hong Hoe Tiang
Hoa dateng meangadep.

Tatkala Siotjia kita soeda berloetoet di

hadepannja, boeat sekoetika lama Seng Tjong
tinggal terpekoer, dalem hati diam-diam me-
ngakoe ketjantikannja sang gadis jang amat
langka, tapi sajang sekali soeda bernoda.
Maka dengen setjara memaen, baginda me-
nanja dengen kemorkahan :

»Hong Hoe Tiang Hoa, kaoe sebagi sa-
toe gadis, itoe taon setelah berdiam di Tjoei
Taij San, apa sebab saben -saben soeda bi-
nasaken soldadoe negri? Soedakah kaoe pi-
kir dosa apa jang kaoe haroes trima?”

Mendenger itoe pertanjadn, Siotjia kita
djadi sedikit terprandjat+dan kemoedian me-
njaoet dengen keheranan : ‘

»oin Tjhiap bersama iboe sebab hendak
menghindarkea bahaja, maka soeda berdiam
di itoe goenoeng. Soldadoe negri jang sa-
ben - saben dateng menjerang, masakah ke-
soedian trima mati dengen tinggal memelok
tangan, djadi terpaksa lakoeken perlawanan,
itoepoen berarti jang marika sendiri men-
tjari kematian, Sin Tjhiap toch tiada moes-
tinja menanggoeng dosa boeat itoe "

»Ha, ha, enak betoel penjacetanmoe, be-
gitoe pinter ' kaoe berbalik djatoken segala
kesalahan atas poendaknja soldadoe negri
sendiri,” bersabda Seng Tjong dengen keta- -
wa, ,tapi soedalah, kaoe toch ada berdjasa

dalem itoe peprangan dengen Tiauw Sian,
Tim djoega tiada ada alesan boeat oengkat-
oengkat sesoeatoe kedosadn jang soeda li-
wat. Apa jang baroesan Tim soeda oetjap-
ken, meloeloe ada perkatain memaen dan
djanganlah takoet. Tim sekarang memoe-
toesken boeat kave boleh melangsoengken
pernikahan dengen Wie Jong Tat, begima-
na kaoe pikir, tidakah begini ada tjoekoep
baek 7"’

. Hong Hoe Tiang Hoa djadi sanget ter-
prandjat, dalem hatinja poenja kata:

.Satoe poetoesangjang terlaloe gila! Se-
ande betoel - betoel didjalanken, nistjajalah
peroentoengan dirikoe seoemoer idoep ba-
kal mendjadi kepiran "

Tapi bégimana? Maoe tjerita teroes te-
rang, sebagi satoe gadis ia merasa berat
memboeka moeloet, maka itoe ia tinggal
toendoekin kapalanja dengen tiada berkata-
kata.

Baek djoega di sait begitoe, Goei Hoan
soeda madjoe mengadep, sembari berloetoet
di hadepan baginda, ia mengoetjap

.Moehoen Pihe mengetahoei, bahoea Sin
melaenken ada poenja saorang anak prem-
poearn, bernama Jong Go, jang semasa ke-
tjilnja ada bertenaga sedikit besar dan mem-

poenjai kesoekadn dalem ilmoe silat; sedeng
Sin kerna tida poenja anak lelaki, laloe me-
ngadjar padanja dengen jakin berbagi - bagi
ilmoe silat, maen sendjata dan ilmoe mema-
na. Doeloe hari, sewaktoe Sin kena terta-
wan di tangan moesoe, sebab koeatir toeroet
ditangkep, Jong Go telah minggat dengen
menjaroe lelaki dan pake pama Jong Tat,
berniat aken pergi ka Teng Tjioe boeat se.
repin Sin poenja kabar. Di perdjalanan me-
laloei Tjoei Taij San dapet membinasakea
kapala begal, Han Houw, kemoedian ganti-
ken kedoedoekannja dams berdiam boeat sa-
mentara waktoe di sitoe, dengen angen-angen
mengoempoel soldadoe aken kemoedian me-
noeloeng ajahnja. Lantaran i ada bersang-
koetan dengen poetoesan Pihe baroesan,
Sin wadjib madjoeken rapportan sebegimana
adanja hal jang bener.”

Girang tertjampoer kaget koetika baginda
mendenger penoetoerannja Goei Hoan, ke-
moedian laloe bersabda lagi :

»Oh, tiada njana sekali Keng poenja ga-
dis ada mempoenjai kebranian begitoe lang-
ka. Dengen setoenggal diri tiada takoet ber-
diam di antara koempoelan’ orang-orang dja-
 hat, djoega brani melangka lacetan hadepin
moesoe. Tadinja Tim tjoerigaken -jangﬂ dia

tinggal bertjampoeran dengen Hong Hoe
Tiang Hoa, bisa djadi antara itoe pergaoel-
an dari doea anak moeda jang sebanding
eiloknja, timboel perhoeboengan tjinta-kasih;
menjebabken Tim mengeloearken pendapet-
an begitoe, agar soepaja bisa menjampeken
maksoed - hati. marika. Tetapi, tiada pjana
kaloe hanja ada sepasang gadis tjantik jang
kedoeanja sama gaga-perkasa.”

Sehabisnja bersabda, baginda titah Thaij
Kam bawa ini. kedoea nona eilok masoek
ka dalem astana Ban.Sioe Kiong boeat me-
ngadep Thaij Houw, aken kemoedian ganti
pakean prempoean dan keloear lagi ka kra-
ton boeat trima gandjaran.

Thaij Kam lantas membawa kedoea gadis
itoe berlaloe dari sitoe. Samentara Seng
Tjong soeda panggil lagi Him Hauw dateng
mengadep, pada siapa baginda bersabda :

.Bahoea Keng jang berasal keloearan dari
satoe Boe Kie Djin, soeda soeka djoega me-
nempoe bahaja boeat berantem dengen Tiauw
Sian serta mendiriken pahala besar, dengen
ini Tim koerniaken Keng gelaran Peng Kang
Houw. Keng poenja ajah almarhoem Tim
koeniaken titel It Pin Khoa, begitoe djoega
iboe It Pin' Hoedjin dan istri beroleh gelaran
Eng Hian Hoedjin."

Him Hauw mengatoerken trima kasi, tapi
berbareng merapportken poela: ,

,Sin poenja istri djoega telah wafat, se-
deng bila maoe membitjaraken ini oeroesan,
Sin merasa tiada berlakoe selajiknja sebegi-
mana haroesnja satoe soeami.”.

Di sini Him Havw menoetoerken sedikit
tentang Tji Sie selagi dalem hamil toea telah
mengandjoer padanja boeat pergi menoentoet
ilmoe kesaktian aken kemoedian bisa pero-
lehken nama kebesaran dengen djalan mem-
belah negri.. Blakangan sesoeda melahirken
poetra, itoe istri poen tglah menoetoep mata
dengen zonder dia ada diroema. Samentara
selagi hendak menarik napas pengabisan, Tji
Sie sama sekali tiada perna oetjapken barang
sepata perkataidn jang menjataken - tentang
pengrasadn koerang seneng maoepoen pana-
saran, malahan sebaliknja ada meninggalken
‘pesenan poma-poma boeat sang soeami soeka
berjakin mentjari nama kebesaran, agar se-
kalipoen badannja mati tapi rohnja bakal
bisa harepken pengoerniain, demikian ia djadi
mati dengen mata merem dan pengrasain
poeas.fry

~Maka sampe sekarang Sin masi tetep
merasa kekoerangan apa-apa boeat keharoesan
satoe soeami,” begitoelah Him Hauw me-

ngoetjap poela setelah menoetoerken habis
halnja, ,,dan menjebabken djoega Sin belon
ada niatan aken menika poela.” '
.Jay satoe bini jang bidjaksana seperti Keng
poenja istri, memang djoega soeker bisa di-
ketemoeken !“ bersabda baginda dengen me-
ngela napas, ,baeklah Tim sekarang koerni-
aken Tji Sie dengen gelaran It Pin Hoedjin.*
Kombali Him Hauw mengoetjapken trima
kasi atas boedinja sri-baginda, serta kemoe-
dian memake iapoenja pakean kebesaran
Peng Kang Houw dan moendoes ka samping.
- ‘Sesoeda itoe, Seng Tjong laloe keloearken
poela firman pengoerniain pada Hek Eng
Lam dan Ong Hauw, jang kedoeanja di-
angkat mendjadi Tjong Peng, begitoe djoega
" laen - laennja panglima jang ikoet perang,
masing-masing poen perolehken keangkatan
pangkat, oepama Joe Kek, To Sie dan Soie
Pie, serta kemoedian bakal terbagi ka berbagi
provincie boeat mendjalanken djabatannja.
Paling achir, baginda laloe panggil me-
ngadep Hong Hoe Keng dan membilang
padanja :
.Keng jang soeda beckerdja soenggoe-
soenggoe boeat goenanja negri, tiada me-
ngoerangken barang sedikit kesetiadn sebagi

satoe mantri dan dengen ridlah hati me-
-

nanggoeng berbagi-bagi siksazin heibat dalem
pendjara, lagipoen bisa membri pendidikan
sampoerna pada sang anak boeat mengenal-
ken betoel sifat-sifat dari kesetiain dam pri-
keberbaktian. Maka ini Tim koerniaken Keng -
gelaran Boe Hian Ong, istri Ie Sie, menda-
pet titel Goan Soen Goan Hoei!”

Hong Hoe Keng djoega laloe memake °
itoe pakean kebesaran radja moeda dan se-
soedanja hatoerken trima kasi lantas berdiri
poela di tempatnja. :

Kemoediap baginda koerniaken lagi Goei
Hoan dengen gelaran Hoa‘Teng Houw :
pada istrinja jang telah wafat dibriken titel
It Pin Hoedjin berikoet seboetan Han Kok
Hoedjin. Sedeng Goei Jong Pice mendjadi
Tjong Peng. _

Koetika itoe, keliatan Goei Jong Go dan
Hong Hoe Tiang Hoa baroe  sadja keloear
dari dalem astana dengen pakean prempoean
jang rebo, berloetoet di hadepan baginda
mirip sepasang bidadari dari kajangan.

Seng Tjong n'.nemandeng parasnja Goei
Jong Go, jang kendati ada sedikit lebi bawah
dari Hong Hoe Tiang Hoa, tapi toch tjoe-
koep tjantik boeat menarik hatinja sesoeatoe
orang lelaki. Baginda niat hendak ambil

djoega ia itoe sebagi satoe permisoeri ka-
#



*

~ 1459 —

doea atawa See Kiong Koei Hoei, tetapi -
sebaliknja kerna koeatir mendjadiken boeah-
toetoernja iapoenja mantri-mantri, maka ba-
ginda telah membilang sadja pada Tiong

Hauw Ong, Hong Hoe Siauw Hoa, katanja:
" .Goei Sie telah melimpaken boedi atas
Keng poenja iboe, maka Tim sekarang pikir
hendak serahken Goei Sie sebagi Keng poe-
nja istri boeat menggantiken itoe perdjodoan
dari Beng Sie. Begimana ?”

" .Beng Sie telah memboeang diri boeat
membela kesoetjian dan memegang tegoe
kesetiadn dari satoe toenangan,”’ oedjarnja
Tiong Hauw Ong, ,Sin djoega membela
dengen ' djalan tiada lakoeken, pernikahan
oemoem boeat seoemoer idoep. Tjoemalah
sebab perloe dengen anak boeat menjam-
boeng toeroenan, boleh djadi hanja Sin nanti
mengambil sadja saorang’ goendik, sedeng
kedoedoekan istri kawin jang sah tinggal
tetep terpoedja boeat Beng Sie Sebaliknja
Goei Sie jang ternjata soeda mengoendjoek
boedi besar atas dirinja Sin poenja iboe dan
entji, kaloe sadja Sin ambil boeat bini moeda,
njatalah itoe tjara ada sebagi memblakangin
orang poenja boedi; samentara bila Sin am-
bil boeat bini jang sah, Sin djadi meloepa-
ken Beng Sie poenja kesetiadn. Ini sebab,

Sin pikir ada lebi baek boeat Goei Sie me-
mili laen djodo jang setimpal, dengen Sin.
aken menoenggoe poéla sampe tiga taon lagi
baroe mengambil goendik. Demikianlah Sin
moehoen Pihe ampoeaja pertimbangan jang
adil, membebasken Sin dari kedosain telah
tentangken Pihe poenja kehendakan.” :

~Hola,” bersabda baginda dengen aer-
moeka bersri - sri, .antara Keng dan Beng
Sie, sesoenggoenja bisa dibilang ada lelaki
jang boediman dan bini jang setiawan. Satoe
perboeatan jang haroes dipoedji dan diin-
dahken !* :

Berbareng baginda toendoekin kapala aken
berpikir sebentaran, kemoedian dengen ang-
katin poela kapalanja, Seng Tjong berkata
pada Him Hauw :

»Na, Tim sekarang .dapet ingetan boeat
rangkepin djodonja Joe Sian Hong kapada
Keng, Tjo Sian Hong! Dan begimana Keng
poenja anggepan dalem ini poetoesan?“

Alangkah girangnja Him Hauw mende-
nger poetoesan begitoe, dengen bersoekoer
ia menjaoet katanja :

.Jin njataken soekoer dan bersetoedjoe
~sekali atas Pihe poenja poetoesan, tapi se-
baliknja Sin bersangsi jang Goei Hoan belon
tentoe soeka menoeroet. " ,

Sekoetika itoe, Goei Hoan keliatan lekas
madjoe ka depan sembari membilang katanja:

»Bahoea Siauw Lie jang tiada berharga,
dapet berdjodoan dengen Him. Tjiang Koen,
itoelah bisa dibilang -melebiken dari peng-
harepan, masakah boleh ada penampikan ?*

»]a, ja, memang djoega Tim soeda merasa
tiada terlaloe kliroe adanja Tim poenja pen-
dapetan,” katanja baginda sembari ketawa
besar, ,dan begitoelah sekarang ini oeroesan
poen mendjadi tetep boeat Keng kedoea
fihak.“

Goei Hoan dan Him Hauw sama - sama
mengoetjapken trima kasi atas perhatiannja
sang djoendjoengan. '



XLVI.

Goan Seng Tiong kawin poela Tihia
Kiong. Lee Peng Po naek pang-
-kat Joe Siang.

Sehabisnja itoe, baginda keloearken poela
titah boeat mengasi persenan besar pada
seantero soldadoe-soldadoe jang soeda ikoet
perang.” kemoedian oeroes marika itoe aken
masing - masing balik kombali pada bilang-
annja, dengen kasi marika verlof setenga
taon: Sedeng soldadoe-soldadoe jang binasa
dalem peprangan,Peng Po diwadjibken haroes
menjatet dengen teliti namanja satoe - per-
satoe, agar kemoedian bisa lantas diatoer
boeat mengasi oewang toendjangan setjoe-
koepnja pada marikapoenja anak-bini.

Sjahdan baginda Seng Tjong sesoedanja
mengoeroes beres itoe semoea oeroesan pe-
ngoerniain, laloe moendoer masoek ka dalem
astana, demikianlah semoea panglima-pang-
lima sama berlaloe dari kraton dengen ke-
goembirahan, atawa setelah berada di loear
pintoe Ngo Boen, Boe Hian Ong membi-
lang pada semoea panglima itoe, katanja:

.Seande boekan dari Lee Peng Po am-
poe_njé pertoendjangan, belon tentoe kaoce-
orang bisa hadepin keadaén sebegimana ini :

hari, maka haroeslah sekarang kitaorang ber-
'sama-sama pergi koendjoengin padanja boeat
hatoerken trima kasi.”

‘Sekalian panglima itoe poen menoeroet
sadja, begitoe djoega Hong Hoe Tiang Hoa
dan Guei Jong Go. Marika pada menoeng-
gang koeda menoedjoe ka gedongnja Joe
Siang. Sesampenja di sitoe, masing - masing
orang lantas serahken kaartjes namanja pada
penggawal pintoe, samentara Boe Hian Ong
kerna menginget Iee Peng Po ampoenia
boedi besar jang telah teroendjoek bagi fa-
- milie Hong Hoe, djoega soeda toeroen dari
koedanja toeroet menoenggoe.

Itoe koetika, Nio Siang bersama Lee Peng
Po telah berada dalem gedongnja dan lagi

berdoedoek di roeangan blakang saling mem- -

bintjangken prihal koerniadn pangkat pada
sekzl an panglima-panglima jang telah kom-
bali dari peprangan dengen beroleh  keme-
nangan. Tiba-tiba keliatan saorang boedak

prempoean telah masoek mengadep dengen

membawa bebrapa banjak . kaartjes nama,
merapport katanja:

.Boe Hian Ong bersama poetranja dengen
membawa sekalian panglima-panglima, lelakl
dan prempoean, ada lag| menoenggoe di
loear hendak berdjoempa.” :

Beng Tong sigra dioega memake iapoenja
pakean kebesaran dan dateng di roeangan
pertengahan, membri prenta orang-orangnja
aken lekas atoer sedia medja perdjamoean.
Kemoedian ia titahken  penggawal pintoe
boeat oendang sadja Boe Hian Ong bersa-
ma poetranja, Hoa Teng Houw bersama ke-
ponakannja, Peng Kang Houw, ‘Hek dan
Ong kedoea Tjong Peng, masoek bertemoe;
sedeng itoe kedoea panglima prempoean ber-
sama laen-laennja panglima, disilahken boleh
poelang doeloe.

Penggawal pintoe poen lantas keloear me-
njampeken oendangannja sang madjikan, be-
gitoelah Hong Hoe Tiang Hoa dan Goei
Jong Go sama bermoefakatan aken dateng
sadja di gedong Ie Hoe; sedeng selebinja
panglima jang laen pada balik poelang ka
Kong Koan. ,
~ Samentara itoe, orang-orangnja Beng Tong
telah boekaken pintoe besar boeat silahken
panglima-panglima jang teroendang masoek
ka'dalem. Boe Hian Ong sendiri berdjalan
masoek dari pintoe tenga, sebaliknja Tiong
Hauw Ong membawa laen . laen panglima,
telah mengambil djalan dari pintoe samping -
kanan. ;

Lee Beng Tong soeda toeroen sampe ka

‘bawah tangga boeat menjamboet, maka Hong
Hoe Keng dengen sekalian panglima berba-
reng pada djatoken diri berloetoet di tana,
sambil membilang :

.Begimana Lo Hoe dengen sekalianaja
brani meniapeken Taijdjin boeat toeroen me-
njamboet.”

. Lee Beng Tong d]adl merasa amat ter-
haroe, dalem hatinja berpikir, begimanalah
ia boleh trima hormatnja sang mertoea be-
gitoe roepa. Boeroe boeroe ia poen djato-
ken dirinja boeat berloetoet, sambil memb1~_v
lang: Lk

».Lo Taijdjin berdoea poetra berserta Lian
Heng sekalian soeda mendjalanken kehor-
matan begitoe berat, tidakah itoe bakal me-
ngoerangken He Khoa ampoenja oesia jang
moeda.”’

..Dengen Taijdjin ampoenja pertoeloengan
dan kejakinan, Lo Hoe seroema tangga ba-
roe. bisa hadepin ini peroentoengan,” ber-
kata lagi Hong Hoe Keng, .,begitoe djoega
Tjiong Tjiang djadi bisa perolehken kemoe-
liadn' lantaran . Taijdjin, maka pantes sekali
kitaorang oend,’oek ini - kehormatan sebagi
pengoetjapaa trima kasi.”

Kemoedian Beng Tong laloe silahken Boe
Hian Ong  ambil tempat doedoek jang ter-

tinggi, tapi Hong Hoe Keng menampik de-
ngen sanget, mendjadi terpaksa orang ber-
deedoek dalem tjara antara toean roema de-
ngen tetamoenja. Sedeng sekalian panglima
ambil tempat doedoek di bagian bawah.

Sesoedanja orang sama minoem setjangkir
thee, semoea panglima itoe laloe bersama-
sama mengatoerken trima kasi atas Beng
Tong poenja boedi jang telah kasi kesem-
petan sehingga iaorang dapetken itoe ke-
moeliaizn  Beng Tong membales ‘satoe-per-
satoe dengen lakoe merenda.

Tiada lama lagi, medja perdjamoean soe-
da diatoer beres dan orang laloe doedoek
makan-minoem, dengen perlajanan jang amat
manis dari toean roema. Setelah minoem
bebrapa djalan, sekalian panglima laloe pa-
da berpamitan dan njataken trima kasi atas
itoe perdjamoean jang marika soeda tjoekoep
menerima, biarpoen toean roema tjoba me-
naban dengen keras.

Tiong Hauw Ong bersama ajahnija‘ balik
poelang dalem gedongnja le Siang Keng ;
di mana setelah doedoek berkoempoel se-
koetika lama, maka kedengeran le Sie Hoe-
djin telah tjomelin pada sang poetra katanja :

.Sedari taon berselang masi di goenoeng
Tjoei Taij San, akoe toch soeda njataken

padamoe: bahoea akoe ingin sekali mengam-
bil Goei Sie boeat mantoe. Kebetoelan se-
kali tadi baginda soeda bri poetoesan boeat
kaoe boleh kawin padanja, tapi kaoe ber-
balik soeda menolak, sehingga kedjadian dia
ditetepken berdjodoan dengen Him Hauw.
Hm, njata sekali kaoe sengadija ambil tjara.
sendiri boeat bertentangan dengen kehen-
dakan orang toea. Satoe anak jang tiada
berbakti, oh, menjakitin amat!” .- :

. Tetapi, Boetjin, djanganlab begitoe ke-
soesoe mendjadi morka,”’ berkata Tiong Hauw
Ong, .oleh kerna menginget Beng Sie poe-
nja kesoetjian dan kesetiaéin, anak djadi pi-
kir aken tjoema mengambil sadja saorang
goendik boeat harep penjamboeng toeroen-
an. Goei Sie soeda mengoendjoek boedi
besar pada kita; lagi ada mendjadi Boetjin
poenja anak poengoet, masakah patoet am-
bil dia boeat goendik? Sekarang dia bisa
berdjodoan dengen Him Hauw, mendjadi
antara dia dengen anak toch ada teritoeng
sebagi enso. dan entjek. Tidakah ini ada
terlebi-lebi pantes?”

.Ja,” Hong Hoe Keng tjampoer bitjara,
»betoel djoega Siauw Hoa poenja pikiran,
maka djanganlah terlaloe diseselken.”

.Dan anak sekarang pikir hendak lantas

L



— 1468 —

””

pergi koendjoengin Beng Gak Hoe,” kata
poela Siauw Hoa kemoedian, ,,boeat meng-
oendjoekin hormat.”

Sang ajah poen membetoelken itoe niat-
an, maka Tiong Hauw Ong sigra djoega
dengen menoenggdng koeda dateng ka ge-
dong Beng Hoe. Di mana, oleh penggawal
pintoe lantas membri rapportan pada ma-
djikannja. :

Beng Soe Goan prenta iapoenja poetra,
Beng Ke Leng, jang itoe tempo telah naek
pangkat mendjadi Han Lim Wan Tek Gan
Hak Sor, boeat atoer boeka pintoe. besar
dan menjamboet pada Tior g Hauw Ong.

Koetika mana, Hong Hoe Siauw Hoa
soeda toeroen dari toenggangannja dan sa-
ling membri hormat dengen mengangkat ta-
ngan, kemoedian laloe bersama-sama djalan
masoek ka dalem dan dateng sampe di
roeangan pertengahan, di mana Beng Soe
Goan soeda menoenggoe. ;
* Terhadep itoe ajah dari toenangannja,
Siavw Hoa mendjalanken kehormatan me-
noeroet peradatan seoemoemnja. Kemoedian
laloe sama berdoedoek dengen Soe Goan
disilahken mengambil kedoedoekan jang'ter-
tinggi, sedeng ia sendiri bersama Ke Leng
doedoek saling berhadepan.

-

Sehabisnja orang minoem thee jang di-
soegoeken oleh boedjang ketjil, Tiong Hauw
Ong moelai menanja:

+Belon tace Leng Aij sebenernja ada ter-
koeboer di mana? Sisuw Saij ada niatan
hendak pergi sembajangin. Waktoe idoep
soeda tiada terkaboel boeat bisa bersama
satoe randjang. biarlah sesoedanja mati aken
bisa terkoempoel mendjadi satoe koeboeran,
baroelah Siauw Saij nanti dapet menoetoep
mata dengen merem!”

,Itoe hari setelah anakkoe lakoeken peng-
amoekan, langsoeng menjegoerken dirinja di
dalem telaga,” berkata Beng Soe Goan de-
ngen soeara piloe, ,dari mana, maitnja di-
bawa anjoet aroes teroes ka soengi besar,
hingga tiada dapet diketemoeken maski ba-
jangannja sekalipoen. Dengen begitoe, ten-
toe djoega anakkoe sama sekali soeda tiada
mempoenjai koeboeran jang boleh dioen-

"djoekin sekarang ?".

»Ach, sesoenggoenja Siauw Saij poenja
nasib ada sanget boeroek,” berkata Tiong
Hauw Ong sembari menangis, ,,semasa idoep

soeda tiada bisa bertemoe moeka dengen

Lm@ 2ij, begitoepoen sesoedanja mati tiada
dapet koeboeran jang boleh di sembajangin.
Sesoenggoen]a inilah ada seroepa kesednhan

¥

jang sanget mengantjoerken hati!*

.Soedalah, Hian Saij,” kata lagi Soe Goan
sambil menghiboer, ,djanganlah terlaloe
bersedih hati. Kaloe maoe liat anakkoe poenja
roepa, itoelah djoega tiada terlaloe soesa.

Semasa masi anakkoe idoep, dia paham betoel .

dalem hal meneken gambar, maka dalem
waktoe - waktoe jang senggang, dia telah
bikin loekisan dari roepnja sendiri, jang ke-
liatan memang ada begitoe mirip dengen
parasnja sedjati. Lo Hoe soeda toelis soerat
ka kampoeng boeat bawa pinda semoea koela-
warga sama - sama tinggal di sini, brangkali
dalem pertengahan boelan Tijap - it - gwee,
istrikoe tentoe telah berada dalem kota radja.
Itoe tempo, Siauw Saij bisa lantas dapet
liat gambarnja, jang bakal meadjadi satoe
roepa sama seperti memandeng moekanja di
waktoe idoep.* :
»ltoelah memang jang Siauw Saij sanget
inginken,” kata poela Tiong Hauw Ong de-
ngen roepa seperti orang mengandoeng se-
roepa pengharepan jang sanget.besar, , tetapi
koeatir bisa djadi Gak Boe loepa membawa
dateng itoe gambar, dari itoe baeklah sedari
sekarang Gak Hoe toeloeng kirim poela se~
poetjoek soerat, boeat -peringetan soepaja
itoe gambar tiada sampe keloepain dibawa.“

»Ketahoeilah,“ Soe Goan membilang lebi
djace, ,Lee Koen ada mendjadi anak satoe-
satoenja jang paling ditjinta oleh iboenija.
Gambar mana sepandjang hari, boelan dan
taon selaloe ada tergantoeng dalem kamarnja
" istrikoe, jang ampir saben waktoe tiada bisa
berlaloe dari pemandengannja, maka bisa di-
pastiken itoe gambar nistjaja toeroet dateng
bersama-sama istrikoe dan ini Hian Saij boleh
traoesa koeatirken.”

Siauw Hoa mengoendjoek roepa bergirang
apabila soeda denger perbilangan terseboet.
Samentara Soe Goap membri prenta pada
orang - orangnja aken sediaken satoe medja
perdjamoean, tapi Tiong Hauw Ong dengen
lekas menampik katanja:

+Hareplah dimaéfken jang ini hari Siauw
Saij belon bisa trima Gak Hoe poenja soe-
goehan apa-apa, lantaran tiada berkesempetan,
biarlah ditoenda sadja sampe laen hari.”

Soe Goan djoega tiada bisa memaksa, be-
gitoelsh sesoeda moehoen berpamitan, Siauw
Hoa menoenggang kombali koedanja baiik
poelang 'ka gedong le Hoe. s

Dan Goei Jong Go jang sesoedanija salin
pakean, tentoe sadja sekarang ia tiada boleh
berdiam lagi di Kong Koan, bertjampoeran
dengen laen-laen panglima, hanja telah ber-,

-

diam teroes dalem gedong le Hoe, berkoem-
poel sama Tiang Hoa dan le Lan Taij dalem

tjara pergaoelan jang amat manis dan salmg '
meresep. '

Laen harinja, Thaij Houw telah panggxl
Nio Siang dan Beng Soe Goan masoek da- -
lem astana, pada kedoea mantri itoe Thaij
Houw njataken maksoednja hendak minta
marika koendjoengin Hong Hoei Keng, boeat
menjampeken Thaij Houw poenja keinginan,
jalah aken ambil poetrinja, Hong Hoe Tiang
Hoa, boeat didjadiken permisoeri Tjhia Kiong
Hong Houw.

Mengetahoei ini maksoed kedoea mantri
terseboet djadi sanget girang, langsoeng ma-
rika berpamitan keloear dari astana dan te-
roes menoedjoe ka gedongnja le Siang Keng.
Di mana telah disamboet dengen segala ke-
hormatan oleh Boe Hian Ong bersama poe-
tranja, serta silahken berdoedoek di roeangan |
pertengahan gedong, atawa setelah orang
minoem setjangkir. thee, Nio Siang dan Beng
Soe Goan laloe menoetoerken apa jang men-
djadi keinginannja sang Iboe-soeri, lebi djaoce
diperingetken soepaja Hong Hoe Keng soeka
selekasnja mengatoer segala persediain, kerna
itoe perangkepan djodo bakal kedjadian da-
~ilem tempo jang sependek - pendeknja, sebab
-

perloe mengadaken kesempetan boeat pera-
jahan besar dari Thaij Houw ampoenija harij
. Shedjit jang ka anempoeloe dan bakal ke-
. djadian di antara boelan Tjap - gwee taon

‘moeka. :
~Alangkah girangnja ini 2jah dan anak jang
setelah mendapet tace maksoed kedatengan-
nja itoe kedoea mantri jang meloeloe seperti
djomblang dari baginda keizer.

.Siauw Lie jang djelek lagi bodo, soeng-
goe langka bisa terpili boeat kedoedoekan
Tjhia Kiong,” berkata Boe Hian Ong ke-
moedian, ,begitoe djoega moesti bikin Dji-
wie Taijdjin poenja ketjapean dateng kemari,
soenggoelah itoe semoea membikin Lo Hoe
berat sekali menerimanja.*

Achirnja setelah bitjaraken poela sedikit
pertjakepan jang tiada berkepentingan boeat
ditoetoerken, Nio Siang dan Beng Soe Goan
lantas berpamitan poelang. Sedeng Boe Hian
Ong sigra djoega berdjalan masoek ka bla-
kang, tjeritaken hal baroesan pada istrinja,
jang membikin seisi roema itoe antero ber-
ada dalem kegirangan jang tiada bisa dipe-
taken. Demikianpoen itoe ajah jang ber-
goembira telah oetoes saorang boedak prem-
poean boeat pergi menjampeken kabar ter-
seboet pada sang poetri, jang djoestroe di

waktoe mana, Hong Hoe Tiang Hoa lagj
doedoek beromong iseng-iseng bersama Lan
Taij dan Jong Go.

.Oho !"” berkata Lan Taij dengen tjepet
koetika baroe sadja mendenger rapportannja
si boedak. sembari dengen ketawa besar,
.sesoedanja sekarang mendadak djadi Hong
Houw, patoet sekali oendjoekin peradatan
berdjoempa.”’ .

Berbareng habisnja ini cetjapan, dengen
tingka loetjoe Lan Taij tekoek loetoet di
hadepannja Tiang Hoa, sembari mengoetjap
oedjarnja :

,Sin Tjhiap berdjoempa, moehoen Nio-
nio Tjian Swee Tjian Tjian Swee!”

Selebar moekanja Tiang Hoa djadi beroba
mera, saking maloenja digoda begitoe roepa,
tapi ia angkat bangoenin pada Lan Taij
dengen kedoea tangannja sambil membilang:

.Ach, ada sadja! Djanganlah Hian Moaij
membanjol poela begitoe roepa, jang bisa
bikin koeping orang rasakem keangetan!”

.Tapi toch itoe ada satoe kepantesan,”
Goei Jong Go djoega berkata dengen ketawa,
.kerna moesti mengindahken itoe perbedain
‘antara radja dengen mantri.”

Besok paginja, waktoe baginda bersidang
di kraton telah mengeloearken firman boeat

sediaken oewang, aken pembesar Ho Po
Khoa sigra atoer boeat bikin baroe, mem-
bikin betoel apa jang roesak dan merombak
apa jang koerang pantes, itoe bekas gedong
dari Goan Seng Houw, Lauw Tijiat, soepaja
bisa didjadiken astana dari Boe Hian Ong.
Lebi djace, pada Boe Hian Ong haroes di-
serahken sedjoemblah ocewang 800 000 tael
boeat mengadaken berbagi-bagi prabot roe-
ma serta laen-laennja keperloean.

Kim Thian Kam membr: rapportan, ba-’
hoea soeda dipili baek nanti tanggal Tjhit-
gwee Dji-dji ada hari mengantar pandjer,
sedeng tanggal Dji-lak melangsoengken per-
kawinan. e j

Seng Tjong moefakat dengen itoe pene-
tepan, titah pembesar Lee Po aken menga-
toer segala persediadn boeat nanti lakoeken
penjamboetan Hong Houw, menoeroet per-
adatan seoemoemnija.

Tiba-tiba di itoe waktoe, Ngo Boen Khoa
keliatan telah masoek mengadep sembari me-
rapport katanja :

. Tjo Sin Siang, Kie Seng Tek, madjoeken
rekest merapportken tentang penjakitnja jang
berat, moehoen Pihe ampoenja poetoesan.”

Dengen ketawa, Seng Tjong membilang
pada sekalian mantri-mantrinja:

~Kerna menginget Kie Siang soeda ber-
kerdja goena negri sedari djeman keizer al-
mathoem, dalem mana boekan sedikit pahala
jang telah diperboeat olehnja, Tim djadi tiada
tega mengaboelken permintainnja boeat me-
Jetakin djabatan, sekalipoen dia madjoeken
beroelang-oelang alesan sakit - sakitan. Tapi
sekarang dia soeda masoek oesia toedjoe-
poeloe taon, kaloe Tim tiada menoeroetin
permintadnnja nistjajalah orang nanti anggep
Tim soeda tiada memperdoehken oesia toea
dari mantrinja.”

Sesoeda berkata, baginda lantas keloearken
firman, pada Kie Seng Tek dibriidzin boleh »
balik poelang ka kampoengnja sendiri dengen
tetep membawa kebesarannja, malah dikoer-
niaken poela gelaran Thaij Soe dan dikasi
50.000 tael perak. Setiap boelan tanggal 1
dan 15, antero pembesar ketjil dan besar
di kediamannja wadijib koendjoengin gedong-
nja boeat menanjaken kewarasan. Sedeng

‘kaloe ada soeal apa - apa jang penting, Kie

Seng Tek poen ada hak boeat mengoen-
djoekin voorstel atawa advies. -
~Sesoeda Kie Siang terbebas dari kewa-
djiban dalem kraton,” berkata bebrapa mantri
besar, ., Tjo Siang poenja kedoedoekan jang
penting, tiada boleh tertinggal kosong, harep

lantas diangkat mantri jang bidjaksana boeat
gantinja.*”

Seng Tjong lantas benoemd Joe Siang,
Nio Kam, pada kedoedoekan Tjo Sin Siang,
samentara Peng Po Siang Sie, Lee Koen
Giok, diangkat pada kedoedoekan Joe Sin
Siang. .

Mendenger itoe keangkatan, Lee Beng
Tong sigra djoega madjoe berloetoet, me-
nampik katanja:

»Sin poenja pengetahoean jang tjetet dan
pladjaran jang tjoepet, lagi poen masi
beroesia terlaloe moeda, sesoenggoenja Sin
tiada mempoenjai itoe kemampoean boeat
ambil kedoedoekan di sebla atas dari sekalian
mantri. Apalagi mertoea dan mantoe sama-
sama mendjadi Tjaij Siang, gampang sekali
menimboelken orang poenja sjak hati dan
ketjoerigadn. Ini sebab, Sin menolak dengen
keras.*

»Dalem seloeroe keradjadn, siapakah jang
tiada mengetahoei Keng berdoea selamanja
tiada soeka menerima barang soembangan
atawa antaran ini-itoe dari orang,” berkata
baginda dengen ketawa, ,kaloe mebitjaraken
hal ‘oesia jang moeda, itoelah terlebi - lebi
tiada ada artinja, toch orang sampe taoe
bahoea pladjaran itoe tiada berwates dengen

jang terlebi doeloe atawa jang blakangan,
melaenken jang diindahken jalah jang soeng-
goe - soenggoe mempoenjai kejakinan. Keng
poenja kepinteran dan ketjakepan mengoe-
roes perkerdjadn, djarang sekali bisa ditjari
kedoeanja di antara sekalian mantri - mantri
jang ada di ini kraton, seharoesnja Keng
wadijib terangkat pada kedoedoekan lebi ting-
gi dari Joe Siang, tapi menginget jang satoe
mantoe tiada haroes melantjangin sang mer-
toea, mendjadi Keng diserahken ka itoe ke-
doedoekan jang sebetoelnja koerang soeroep.
Maka itoe Tim harep Keng tiada aken me-
nampik poela.”

Apabolehboeat, bersama Nio Siang, Beng
Tong kepaksa mengoetjapken trima kasi atas
boedinja . sri- baginda. Samentara sekalian
mantri - mantri poen menjetoedjoei itoe ke-
angkatan, malahan pada bersoekoer, kerna
soeda ternjata Nio Siang dan Beng Tong
sesoenggoenja ada orang jang berhati djoe-

djoer, pemoerah dan adil.

" Sesoedanja Nio Siang dan Beng Tong
balik kombali ka tempatnja, baginda membi-
lang pada Lee Siang dengen ketawa:

,Tim oemoer doeapoeloe soeda mendjadi
keizer, itoelah ada di oesia moeda, - samen-
tara Keng dalem oesia- delapanblas telah ter-

angkat mendjadi Sin Siang, sesoenggoenja
boleh dibilang radja dan mantri sama ada
anak moeda.”

Tempo persidangan soeda boebar, lebi
doeloe telah ada pengikoet - pengikoet jang
membri rapportan ka Siang Hoe, tentang
itoe keangkatan ferdana mantri, jang mem-
bikin seisi roema pada bersoekoer serta
menghatoerken slamet. Kemoedian Lee Siang
balik masoek ka kamarnja, di mana So Hoa
mengoetjapken slamet, sambil berkata:

,,Oh, dalem oesia jang begini moeda Siotjia
telah terangkat mendjadi Tjaij Siang, soeng-
goelah itoe ada satoe kedjadian jang amat
langka. Belon tertampak sedari doeloe sampe
sekarang !”

»Tetapi, ini toch tiada lebi ada soeatoe
permaenan seperti iseng - iseng, jang mirip
impian di moesim Tjhoen,” berkata Lee Siang,
.sebaliknja dengen baginda ampoenja per-
indahan jang terlebi besar, membikin djoega
akoe aken terlebi soeker bisa melolosken diri
boeat salin roepa.”

Samentara itoe, pada si Eng Hoat, boe-
daknja Beng Tong, poen atjapkali terdjad:
bebrapa orang boedak jang perna toea dalem
gedong Nio Siang, membri peringetan katanja:

. Tong Khoa sekarang ada begitoe moe-

djoer dan poenja kemampoean, sepantesnja
soeda boleh mengambil satoe istri jang boto,
sedeng itoe poen tanggoeng bisa kedjadian
dengen gampang dan tjepet.”

»Tetapi,” saoetnja si Eng Hoat, ,akoe
soeda saksiken sendiri bebrapa banjak orang-
orang laki jang beristri waktoe masi terlaloe
moeda, badan roesak dan tenmaga koerang
serta mendatengken kemalesan. Dari itoe,
akoe telah tetepken niatan, sebelon beroe-
moer tigapoeloe taon akoe tiada nantimaoe
beristri.” :

Orang-orang jang mendenger ini penjoetan
ketawaken dia dan anggep si Eng Hoat ada
terlaloe alim serta tiada pikir mentjari kese-
nengan sebagi manoesia idoep.

Arkian tiada lama lagi, orang sampe pada
itoe hari jang ditetepken boeat pengantaran
pandjer, tentoe sadja segala barang - barang
ada terdiri dari moestika dan moetiara jang
djarang tertampak di antara golongan ma-
noesia biasa. Nio Siang dan Beng Soe Goan
sebagi djomblang agoeng ada mengantarken
itoe pandjeran, jang dengen teriring oleh te-
taboean keradjadn, mendatengin gedongnja
Ie Siang Keng berikoet segala keramean jang
menggemparken.

Kedoea radja moeda, ajab dan anak, serta

e Siang Keng bersama - sama menjamboet
kedatengan itoe dengen setjara hormat, serta
persilahken kedoea djomblang doedoek ber-
djamoean dalem roeangan jang soeda dirias
indah. Sedeng balesan pandjer poen keba-
'njakan ada dari barang-barang jang berharga
tinggi, serta terantar masoek dalem astana,
di mana djoega Thaij Houw tiada keting-
galan aken menjediaken perdjamoean boeat
kehormatannja itoe kedoea djomblang.

Tiada brapa hari poela, orang sampe pada
tanggal Diji-lak, seantero mantri-mantri ketjil
dan besar dalem keradjadn, tida satoe djoega
jang tiada dateng koendjoengin itoe pesta
pernikahan agoeng dari kedoea fihak, boeat
toeroet membrislamet. Dan Thaij Koen telah
mengantarken poetrinja naek ka atas ken-
darain kebesaran, sambil membri ‘pesenan
aken berlakoe moerah dan manis boedi da-
lem kedoeduekan sebagi permisoeri.

Nio Siang dan Beng Soe Goan sebagi
djomblang lakoeken penjamboetan kemanten,
dengen segala kemoeliadn dan arak-arakan
dari keradjadn, serta soeara petasan jang
amat gemoeroeh, ini rerotan jang pandjang
langsoeng brangkat menoedjoe ka pintoe Tong
.Hoa Boen, samentara kendaradn boeroeng
Hong teroes dibawa ka astana Tjiauw Jang

Kiong, di mana soeda menoenggoe bebripa
banjak Kiong Lie, * jang menoentoen sang
bakal permisoeri toeroen dari kendaraéin ser-
ta dipimpin bawa ka dalem roeangan kraton
besar. Lebi doeloe mengadep dan membri
hormat pada Thaij Houw, kemoedian baroe"
lakoeken peradatan berdjoempa pada sri-
bagmda Bhe !

Sesoeda itoe, baginda toeroen dari kedoe-
* doekannja, laloe bgrsama-sama Hong Houw
mendjalanken atoeran .bersembajang ka ha-
depan langit dan boemi. Apabila semoea
oepatjara ini soeda rampoeng, baroelah orang
mengantar masoek itoe sepasang penganten
dalem kamarnija, bersama-sama doedoek mi-
noem hadepin medja perdjamoean dari pe-
rangkepan.

Samentara itoe, dalem roeangan kraton
Kim Loan Tian jang loeas, orang telah bikin
pesta besar dengen perdjamoean jang amat
rame. Rata-rata mantri ketjil dan besar pada
minoem dengen’ kegirangan boeat kehor-
matannja sri-baginda keizer berikoet permi-
soerinja, sedeng tetaboean - tetaboean jang
merdoe ampir tiada poetoesnja dengerken
seearanija. Sampe lohor itoe pesta baroe ber-
achir, semoea mantri-mantri pada boebarat.

Itoe malem djoega, perangkepan dalem

artian jang betoel dari keizer dan permisoerinja
telah dilangsoengken dalem tjara jang sanget
menjenengken, maloemlah bahoea bertemoe-
" nja Kim Tong dan Giok Lie, tentoe sadja
menjiptaken soeatoe pengrasaidn saling me-
njinta jang tiada terkata besarnja.

Hari kadoea maéing-masing astana ampoe-
nja selir dan dajang-dajang beroentoen dateng
ka astana Tjiauw Jang Kiong boeat mengadep
Hong Houw, djoegasetjara memperkenalken
dirinja masing-masing.

Itoe waktoe, oleh kerna segala oeroesan
negri baek  ketjil maoepoen besar, selaloe
ada Lee Siang jang kena diandelin boeat
mengoeroesnja dan semoea poen berdjalan
dengen sampoerna zonder baginda moesti
berkoeatir sedikit djoega. Baginda djadi sa-
ben waktoe dapet kesempetan aken sepan-
djang hari berdiam sadja dalem astana Tjiauw
Jang Kiong, sambil mengitjipin itoe keresepan
sebagi kemanten baroe, begitoe djoega loepa
koendjoengin' laen-laennja astana. ”

Ini tjara berdjalan sampe anem hari, hing-
ga Hong Houw merasa perloe membn per-
ingetan katanja:

~Selir-selir dari berbagl-bag1 astana, poen .
mempoenjai- hak mengharep Pihe poenja
perkoendjoengan, maka itoe haroeslah’ Pihe

ambil kesempetan boeat itoe penggiliran, agar
soepaja tiada menerbitken hal- hal jang koe-
rang baek. Lagipoen Pihe wadjib setiap hari
doedoek bersidang di kraton sebegimana bi-
asanja, boeat menilik sesoeatoe kedjadian jang
bersangkoetan dengen kepentingan negri.
Sebaliknja sekarang Pihe soeda sekean hari
tiada koendjoengin laen-laen astana, djoega
tiada perna bersidang di kraton, orang-orang
tentoe aken menoedoeh Sin Tjhiap mempoe-
njai irih hati dan tjemboeroean, sehingga
Pihe mendjadi loepaken segala apa atas Sin
Tjhiap poenja boedjoekan- boedjoekan, dengen
begitoe Sin Tjhiap aken tiada terloepoet dari ;
kedosaédn besar.”

»Njatalah ini ada mengoendjoek Keng
poenja kebidjaksanain,” bersabda baginda
Seng Tjong denge%“ girang, ,baeklah, Tim
nanti mengiringin Keng poenja keinginan.*

Maka semandijek itoe hari, baginda tentoe
saben hari bersidang di tachta keradjain,
aken memperbintjangken sesoeatoe oercesan
negri bersama sekalian mantri - mantrinja,
begitoe djoega bebrapa selir - selir dalem
astana poen traoeroeng dapet gxhtan koen-
djoengannja baginda.

Thaij Houw jang mendenger itoe hal, toe-
roet ‘merasa bersoekatjita. Apalagi Hong

Hoe Hong Houw ternjata ada mempoenjai
kelengkepan prihal watek orang prempoean,
bisa berlakoe menjajang dan pemoerah pada
orang - orang sebawahan, serta menghormat
betoel terhadep Thaij Houw dan perindah-
ken selajiknja, pada sri - baginda. Membikin
seisi astana pada memoedji - moedji Hong
Houw sebagi satoe permisoeri arif bidjaksana.

*
x x

Sjahdan ditjeritaken Hong Hoe Keng soe-
da prenta iapoenja boedak toea, Loe Tiong,
membawa ampat orang pengikoet, poelang
ka kampoengnja di Ouw Kong, boeat ber-
oeroesan dengen itoe tetoea dari gredja Hian

Lie Koan, aken minta poelang segala sawa- *

sawa, perceel dan roema- roema, jang pada
taon berselang ada dititipken padanja. Koetika
Loe<Tiong-sampe di sana, ternjata oeroesan
terseboet  gampang diberesken, oleh kerna
sang kapala padri dari gredja Hian Lie Koan
sama sekali tiada maoe berlakoe tjerewet.
Sebab ia sekarang poen telah tjoekoep kaja,
dari hasil sekean boelan jang diperolehken
oleh itoe harta-benda titipan dan lagi meliat
Boe Hian Ongq, ajah dan poetra, doea-doea
soeda dikoerniaken gelaran radja moeda, se-
deng poetrinja diangkat sebagi Tjhia Kiong

Hong Houw. Demikianlah, begitoe diminta
poelang, begitoe lekas ia poen sigra menje-
rahken satoe - persatoe dengen beres kapada
Loe Tiong.

Itoe gedong dari bekas Tjior.g Goan, se-
- karang dibikin bersi dan diroba mendjadi ge-
dongnja radja moeda. Samentara orang-orang
dan boedak - boedak jang lama dari familie
Hong Hoe, soeda dapet ini kabar dengen
lekas dan kebanjakan pada dateng poela pa-
da Loe Tiong boeat minta marika ditrima
berkerdja lagi sebegimana doeloe harinja. Loe
Tiong dijoega trima baek satoe-persatoe dan
tetepken iaorang poenja perkerdjain.

Itoe koetika, Loe Tiong telah ketemoeken
" iapoenja istri, Tjhio Sie, serta kedoea poe-
tranja, Loe Hok dan Loe Tek. Tida bisa
disangkal lagi bahoea pertemoean nama mem- :
bawa kegirangan tertjampoer kesedihan, [a-
poenja poetra masing-masing telah peroleh-
ken doea orang tjoetjoe.

Kemoedian diadaken perdjamoean makan-
minoem antara kaoem koelawarga sendiri,
sebagi peringetan atas pertemoean marika
' dan saling membri slamet.

Apabila semoea oeroesan di sini soeda di-
atoer beres, Loe Tiong lantas angkoet pinda
- semoea isi roemanja brangkat ka kota radja.

Antero pendoedoek di itoe bilangan, pada
memoedji-moedji kebaekan dan kemoerahan-
nja familie Hong Hoe, maka tiada heran
iaorang sekarang bisa hadepm kedjajain dan
kemoeliaén jang teramat agoeng.

Samentara itoe, di kota radja, Hoa Teng
Houw, Goei Tjin Tjong, telah mendiriken
seboeah gedong besar, di sebelanja gedong

radja' moeda dari Boe Hian Ong, di mana

- kemoedian ia berdiam bersama-sama dengen
,mantoenja, Him Joe Hok.

Oleh kerna’merasa tiada beta dengen ge-
dong le Hoe jang ketjil dan sempit, boeat
samentara Boe Hian Ong bersama sekalian

koelawarganja pinda tinggal dalem gedong-

nja Goei Tjin Tjong jang baroe rampoeng
didiriken.

Dalem begitoe, Goei Jong Go bersama

iapoenja iboe-poengoet, e Thaij Koen, telah
madjoeken lamaran pada le Siang Keng;
boeat perdjodoken iapoenja poetri, Ie Lan
Taij, pada Goei Jong Pioe.

le Siang Keng dengen istrinja trima baek

itoe lamaran dan orang menetepken di per-

tengahan boelan Tjap-gwee, pernikahan ma-
na hendak dilangsoengken, dengen Boe Hian
Ong sebagi djomblangnia.

Sang waktoe djalan begitoe pesat, mirip

»
!

anak pana, lepas dari boesoernja, sebentar
sadja soeda sampe di tanggal Pek-gwee Dji-
pek, examen bagian kota soeda rampoeng,
atawa koetika papan plekat dikeloearken,
Tjoei Pan Hong ternjata loeloes dalem oe-
djian Kie Dijin jang katigablas.

Warta ini poen sampe pada Lauw Tjiat
di dalem pendjara, jang toeroet merasa girang
sekali.

Besok paginja, Lee Siang membawa ka-
pala examen kadoea bersama laen-laen pem-
besar pembantoe mengadep bagmda aken
mengoendjoekin kesoedahannja marikapoenja
perkerdjaia. Dan baginda trima baek itoe se-
moea serta menjatet pahalanja masing-masing.

Sebegimana biasa, semoea Kie Djin jang
terloeloes tra - oeroeng soeda pada ggteng
koendjoengin marikapoenja kapala examen
boeat mengatoerken trima kasi; boeat mana,
EngHoat hadepin kehasilan dari soembangan-
soembangan BoenPauw jang loemajan djoega.

Berselang brapa hari kemoedian, di soea-
toe pagi sesoedanja daharan, Lee Siang doe-
doek iseng-iseng dalem kamar toelisnja. De-
ngen tiada disengadja matanja memandeng
pada itoe bebrapa banjak kaartjes - kaartjes
nama dari Kie Djin jang baroe loeloes, ber-
serta bebrapa goeloeng karang - karangan

jang bertoempoekan di atas medja toelis. Ia
pikir, kaloe satoe candidaat jang djoestroe
nasib moedjoer, atjapkali seperti ada melae-
kat dan setan jang membantoe, hingga maski
poen karangan tiada terlaloe baek, tapitoch.
oleh kapala examen kedjadian terpili djoega,
sebab pandeng itoe karangan ada tjoekoep
bagoes. Demikianlah sekarang Beng Tong
bersangsi, tiadakah ia djoega lakoeken satoe
kekliroean dalem ini perkerdjaén,.lantaran
matanja kena ditoetoep atawa diklaboein
oleh setan dan melaekat. _

Kemoedian dengen sekenanja sadja, Lee
Siang djoempoet satoe goeloeng karangan
di antara sebegitoe banjak jang beroleh pi-
lian. Dan itoe adalah toelisan dari Kie Djin
jang katigablas, bernama Tjoei Pan Hong.
Memperhatiken lebi djaoe, ia dapetken di
bawah dari nama sang candidaat. terseboet,
ada tertoelis: ,,Bini kawin ada Goan Seng
Houw, Lauw Tjiat, ampoenja poetri kadoea.”’

Alangkah terprandjatnja Beng Tong tempo
soeda batja itoe sedikit toelisan, dalem hati-
nja berpikir :

»Tadinja akoe mengira aken bisa kedjadian
Lauw Jan Giok terlebi doeloe langsoengken
perkawinan dengen Tiong Hauw Ong, boeat
“lebi siang adaken  penjamboeng toeroenan,

sedeng akoe boleh menoenggoe lagi boeat
doea atawa tiga taon kemoedian baroe meng-
ganti pakean. Tetapi, siapa njana sekarang
itoe gadis telah melanggar kesetiain serta
menika poela pada laen orang. Oh, soenggoe
menjakitin amat, kaloe satoe prempoean
sampe meloepaken djandji dan tiada pegang
kesoetjian dirinja.”’

~Tetapi,”” sebaliknja Beng Tong berpikir
lagi, .satoe poetri dari bangsawan agoeng,
sesoedanja mengiket perdjandjian, barang
moestail dengen moeda sadja maoe melang-
gar itoe perdjandjian. Tiadakah boleh djadi
atas desekannja orang toea, dia djoega telah
memake itoe tjara dari apa jang akoe telah
berboeat, minggat dari roema, kemoedian
terdjadi perwakilan menika. Ini d)oega belon
bisa ditentoeken.”

Boeat sesait, Beng Tong tinggal terpekoer,
aken achirnja pikirannja djadi terbalik poela,
sambil berkata saorang diri:

~Sebaliknja, diapoenja perdjandjian jang
dibikin toch ada dengen setjara resia, jang

‘dia sama sekali tiada dapet djalan boeat

tjeritakea poela pada orang toeanja, maka

biarpoen dia sampe menika pada laen orang,

toch tiada aken bisa terlaloe disalahken.”
Kemoedian Beng Tong lantas bawa itoe

satoe karangan masoek ka dalem, adjak So
Hoa naek ka loteng,* serta soeroe pergi
sekalian boedak-boedak prempoean, baroelah
ia oendjoekin itoe karangan boeat So Hoa
. bisa meliat, sambil membilang:

".Belon taoe sampe kapan akoe baroe bisa
salin roepa, sedeng Lauw Sie sekarang ter-
njata soeda menika pada laen familie, hingga
membikin Hong Hoe Long poetoes peng-
harepan boeat dapetken istri maoepoen goen-
dik, begimanalah baeknja 7

Selagi Lee Siang kita berkata-kata. kede-
ngeranlah saorang boedak prempoean telah
memanggil dari bawah loteng, seraja katanja:

.Tiong Hauw Ong lagi menoenggoe di
loear dan hendak minta berdjoempa !’

. Baeklah,“ berkata Lee Siang, ..boleh minta
dia menoenggoe sebentar dan akoe aken sigra
keloear bertemoe.* :

Si boedak prempoean poen sigra berlaloe
setelah mendapet itoe prenta, Samentara Lee
Siang dengen aermoeka bersri-sri laloe mem-
bilang" lagi pada So Hoa:

»Biarlah akoe nanti bawa ini karangan
boeat tjoba mempermaenken Hong Hoe Long,
begimana ?*

.Baek sekali,“ saoet So Hoa, ,dan kita
aken bisa mengetahoei djoega begimana

pikirannja.*

Sesoeda itoe, Lee Siang laloe toeroen ka
bawah loteng dan dateng poela dalem kamar
toelis, letakin dengen baek itoe goeloengan
karangan di atas medja, baroelah ia dateng
ka roeangan. pertengahan blakang sembari
titah orangnja aken boeka pintoe besar boeat
silahken Tiong Hauw Ong masoek betemoce.

Ketahoeilah, bahoea Lee Siang kerna me-
nginget atas itoe sangkoetan antara soeami
dan istri. maka seringkali terdjadi kaloe boe-
kan Tiong Hauw Ong jang dateng me-
ngoendjoengin, tentoelah sebaliknja Lee Siang
jang dateng koendjoengin pada sang bakal
soeami. Di mana, atjapkali iaorang doedoek
minoem atawa saling beromong-omong. Sa-
mentara sekean hari ini, lantaran Lee Siang
ada terangkat mendjadi kapala examen dan
menginget orang poenja kerepotan, maka
Tiong Hauw Ong djarang - djarang dateng
berkoendjoengan, sekarang setelah oeroesan
examen djadi beres, ia poen laloe dateng ka
itoe gedong sebegimana biasanija.

Tatkala mana, keliatan Sianw Hoa soeda
berdjalan masoek dari pintoe samping kanan,
sedeng Lee Siang menjamboet dengen se-.
pantesnja dan silahken orang berdoedoek.

~Lantaran Lo Soe lagi repot dengen oe-

roesan examen, maka Boen He sekean lama
tiada brani dateng mengganggoe,” demikian
Siauw Hoa moelai bitjara setelah mengam-
bil tempat doedoek. ,sedeng kapan Lo Soe
soeda poenja kesempetan, laen hari Boen He
pikir aken minta pindjem bebrapa karangan
di antaranja jang paling baek, boeat bawa
poelang aken mejakinken oentoek menamba
pengartian.’’

-wKebetoelan sekali ini hari He Khoa mem-
poenjai banjak tempo jang sengggang,” ber-
kata Lee Siang, ,marilah dateng di kamar
toelis boeat preksa itoe karang-karangan.”

Sehabisnja berkata, Beng Tong poen sigra
membawa Tiong Hauw Ong: dateng ber-
doedoek dalem kamar toelisnja, di mana Eng
Lan keliatan telah dateng menjoegoeken aer
thee. ; ,

Meliat si Eng Lan jang beroman begitoe
tjakep dan selamanja belon perna bertemoe
moeka, Tiong Hauw Ong djadi menanja pada
Lee Siang :

»Oh, ini satoe orang moeda jang belon
perna didjoempaken, tentoenja ada In Soe
ampoenja Tong Khoat jang paling disajang?”

»J2,” djawab Lee Siang  dengen mesem,
.selaennja tjakep dia djoega soeda sedari
lama mengikoet padakoe dan perkerdjadinnja

menjotjokin, maka segala oeroesan di sini,
loear dan dalem, selaloe ada ditilik olehnja.™

~Memang djoega mempoenjai itoe ketja-
kepan dan ketjerdikan, In Soe pantesnja ada
begitoe sajang padanja,”’ berkata Siauw Hoa
- djoega dengen bersenjoem.

Eng Lan mendenger orang poenja pertja-
kepan dengen tinggal bersenjoem sadja. Sa-
mentara sesoedanja minoem kering satjangkir
thee, Tiong Hauw Ong kedengeran berkata
lagi :

»Dengen In Soe ampoenja kepandean jang
tinggi, tentoenja candidaat - candidaat jang
terpili tiada bisa klirce lagi.”

.Betoel He Khoa sebrapa bisa telah ber-
kerdja dalem ini hal menoeroet keadilan,
aken tetapi, sesoeatoe candidaat ampoenja
nasib moedjoer dan malang, bisa djoega
membri pengaroeh atas toelisannja, hingga
tiada bisa dibilang dengen pasti kaloe dalem
.ini tiada terdapet kekliroean satoe - doea,”
berkata Lee Siang dengen belaga, ,baroesan
koetika memereksa lagi semoea karang - ka-
rangan satoe - persatoe, He Khoa dapetken
seboeah karangan jang sepatoetnija tertjaboet
dalem oedjian jang lebi tinggi, daripada se- -
baliknja moesti ditempatken pada nama jang
katigablas. Soenggoe itoelah boekan satoe

keadilan, sedeng menjesel poen soeda kasep,
apa boleh djadi dalem ini soeda ada per-
maenan dari setan dan melaekat hingga mem-
bikin He Khoa menanggoeng seroepa peng-
rasain jang koerang poeas dan tiada tega.”

Tiong Hauw Ong seselin goendik tiada
pegang perdjandjian. Ko Thaij
~ Koen dengen hati ichlas
trima hoekoeman.

Tetekala meliat Lee Siang berlakoe begi-
toe merendah dan seselin diri sendiri soeda
berboeat soeatoe kealpaidn dalem hal memili
karangan, Tiong Hauw Ong sigra djoega
memboedjoek katanja :

" Tentoenja di sitoe ada terdapet apa-apa
jang koerang sampoerna atawa tiada begi-
toe menjotjokin, maka In Soe soeda tiada
taro dia pada tingkatan atas.” |

. Tetapi,” kata poela Beng Tong, ..sesoeng-
goenja itoe karangan dari bermoela sampe
pengabisan tiada terdapet tjatjat barang se-
dikit, membikin He Khoa begimana djoega
soeda tiada bisa tetloepoet ‘dari soeatoe ke-
salahan, maskipoen itoe ada diperboeat de-
ngen tiada disengadja. Biarlah He Khoa
nanti ambil boeat serahken pada Lian Heng
aken dipreksa, nistjaja kemoedian aken toe-
roet merasa mendongkol sekali.” -

Sehabisnja berkata, Lee Siang laloe ambil .
itoe karangan dari Tjoei Pan Hong, serah-
ken pada Siauw Hoa sambil berkata:

-~ Tjobalah Lian Heng batja dengen teliti
satoe-persatoe, kemoedian tentoe merasa di
sini soeda terdjadi apa-apa jang seharoesnja
tiada kedjadian.”

Tiong Hauw Ong bangoen dari tempat
doedoeknja, dengen kedoea tangan ia me-
njamboet itoe goeloengan kertas, sambil
boeka dan moelai batja, sedeng Lee Siang
bertindak ka loear kamar, belaga meliat-liat
kembang-kembang jang toemboe dalem pot
di sekiter sitoe.

Itoe koetika, sebelonnja membatja isi ka-
rangan, lebi doeloe Tiong Hauw Ong toe-
djoeken pengliatannja pada nama dan asal-
oesoelnja si penoelis. Begitoelah tertampak
di bagian atas ada tertoelis : .Kie Djin jang
katigablas Tjoei Pan Hong''. Samentara di
bawahnja selaen ditjatet nama-nama dariia-
poenja enkong dan iboe - bapa, djoega ada
disertaken asal-oesoelnja iapoenija istri kawin,
jaitoe poetri kadoea dari Goan Seng Houw,
Lauw Tijiat. '

Baroe habis membatja sampe di sitoe, boe-
kan maen terkedjoetnja Siauw Hoa. Selebar
moekanja beroba poetjet saking mara dan
mendongkolnja hati.

+Hm, tiada sala sebagi anak prempoeannja
satoe dorna, dia poen soeda tiada bisa me-

W NN |

megang kesoetjian dirinja,” mengoetoek
Tiong Hauw Ong dalem hatinja sendiri;
itoe waktoe, koetika meliat familie Hong
Hoe berada dalem kemoeliasn dan kedjajasn,
di paseban Siauw Tjhoen Teng dengen se-
tjara perkosa, mendesek akoe trima djoega
mengiket perdjandjian dari perdjodoan. Bla-
kangan, sekalipoen dalem sepandjang meng-
indar bahaja, menoentoet ilmoe, sampe pergi.
perangin Tiauw Sian, itoe setangan dari pem-
brianmoe masi selaloe tersimpen dengen baek
di badandoe, tapi siapa kira sekarang, begitoe
lekas hatimoe bisa berbalik, menika pada
laen orang. Och, tadinja akoe masi pikir
- hendak menoenggoe sampe kaoe dateng ka
kota radja, tjoba berichtiar aken mintaken
keampoenan bagi kaoepoenja koelawarga,
serta langsoengken perkawinan. Betoel boleh
diadi kaoe soeda dipaksa menika oleh orang
toeamoe, tetapi mengapa kdoe soeda tiada
meniroe toeladannja Beng Lee Koen, mem-
boeang diri dalem aer boeat membela ke-
soetjian ; dengen begitoe, akoe poen merasa
tiada tega meliat kaoepoenja kedoea orang
toea mendjalanken hoekoeman berat. Tapi
sekarang, setelah kaoe menika pada laen
orang, segala apa mendjadi habis dan akoe
dapet memoeasken napsoe hatikoe atas pem-

balesan sakit hati seloeas-loeasnja.

Dan, semingkin pikirin ini hal semingkin
besar mendongkolnja sang hati, tiada merasa
itoe tempo ia mirip sebagi orang keilangan
semangat. Itoe kertas djato di tama zonder
ia bisa mengetahoei.

Lee Siang jang senantiasa tinggal mengin-
tip di loear, merasa tiada ~tega meliat orang
lebi lama berada dalem keadadn heibat de-
mikian roepa, maka sigra djoega ia melang-
ka masoek ka dalem kamar, sedeng Tiong
Hauw Ong boeroe - boeroe bangoen berdiri
sembari memapak.

.Roepanja Lian Heng keliatan ada berpi-
kir asik sekali, tidakah betoel ini satoe ka-
rangan ada apa-apa jang koerang lengkep ?”
begitoelah Lee Siang telah menanja

.Bagoes sekali, djawab Siauw Hoa, ,tapi
sebaliknja menjesel aken diri seadiri ampoe-
nja pladjaran jang tjetet, sehingga moesti
kerdjaken otak memahamken  arti jang bener
dari toelisan ini.“

» Tetapi,” berkata lagi Beng Tong dengen
ketawa, ,sesoeda Lian Heng mengalem ba-
goes, mengapatah itoe karangan moesti di
lempar ka atas tana ?“

Tiong Hauw Ong baroe mendoesin kaloe
dari setadian itoe kertas telah terdjato di

atas djoebin, boeroe-boeroe ia memoengoet
seraja membilang : j

»Lantaran terlaloe bagoes, sehmgga Boen
He djadi kesemsem, pikiran poen melajang-
lajang dan tiada merasa kapan' ini karangan
boleh djato di atas tana. Seande Lo Soe
tiada keberatan, bolehkah Boen He pindjem
bawa poelang boeat nanti mejakinken terlebi
djace 7

Beng Tong mengarti kaloe ini kertas sampe
dibawa poelang dan teroendjoek pada iboe-
ajahnja, pastilah itoe kedoea orang toea aken
berada dalem kemorkahan jang sanget, ini-
lah boekan ada satoe djalan jang baek; dari
itoe kemoedian ia laloe menjaoet sadja katanja:

»Toch ini hari kitaorang sama mempoenjai
banjak kesempetan, biarlah Lian Heng me-
mereksa sadja di sini sampe Lian Heng soeda
merasa poeas dan perloe apa moesti dibawa
poelang.*

Siauw Hoa merasa tiada dapet djalan boeat
memaksa, apabolehboeat ia tinggal berdoe-
doek teroes sambil belaga membatja satoe-
persatoe isinja karangan, sedeng sebetoelnja
ia ampir tiada taoe apa jang dlbat;a, bahna
pikirannja lagi teramat koesoet.

Tiada lamay Eng Hoat keliatan telah da-
teng masoek; sambil merapport katanja:

»Hoedjin bilang Hong Hoe Tjian Swee
soeda berdoedoek lama di sini, baeklah di-
silahken daharan sekedarnja.”

Diam-diam Lee Siang djadi berpikir, ba-
hoea sesoenggoenja So Hoa ada saorang
prempoean jang tiada meloepaken pertjintaén,
koeatir si djedjaka kelaparan lantas perloe
menjediaken barang hidangan.

»ltoelah baek sekali,” menjaoet Lee Siang
kemoedian, ,bolehlah lekas antar kemari

Tiong Hauw Ong merasa tiada enak
di hati, dengen lekas ia laloe membilang
pada Eng Hoat:

»Harep Tong Khoa toeloeng menjampeken
ka hadepan Soe Nio, Hong Hoe Siauw Hoa
tiada brani trima pengoerniadn jang begitoe
berat.”

» 1api itoe toch tiada berarti sama sekali,”
kata lagi Beng Tong, ..djanganlah Lian Heng
terlaloe merendah aken menampik poela.*

Samentara itoe, orang-orang telah menje-
diaken beres seboeah medja perdjamoean,
di mana keduea orang moeda itoe laloe ber-
doedoek minoem arak: Tentoe sadja di itoe
koetika Tiong Hauw Ong tiada bernapsoe
boeat minoem, maka sesoeda minoem bebrapa
glas arak, ia lantas berpamitan. Tapi Lee
Siang keras sekali tiada maoe mengidzinken,

malahan paksa orang boeat sama doedoek
makan nasi. ' !

Sehabisnja dahar nasi, itoe medja perhi-
dangan poen lantas dilaloeken dan orang
berdoedoek lagi boeat minoem thee.

.Apa sebab setelah meliat itoe karangan,
Lian Heng keliatan beroepa seperti orang
morka ?”’ menanja Lee Siang, ,,apa He Kboa
boleh djoega mendapet taoe sebab-sebabnja
itoe 7“

.Kaloe moesti dibitjaraken ini, sesoeng-
goenja bisa dibilang ada soeatoe hal jang
membikin maloe amat,“ menjaocet Tiong
Hauw Ong sembari membentang itoe goe-
loengan kertas, toendjoekin di satoe bagian
pada Lee Siang, kemoedian melandjoetken
perkatainnja: ,Kie Djin poenja istri, jalah
ada anak prempoean jang ka doea dari
Lauw Tjiat.”

Lebi djace, Siauw Hoa menoetoerken de-
ngen ringkes prihal itoe perdjandjian di pa-
seban Siauw Tjhoen Teng, serta pengasian
dari satoe sapoetangan.

Lee Siang belaga mengatoerken maéf sam-
bil membilang :

.Dengen mengoendjoekin in1 satoe ka-
rangan, tiada njana bisa menerbitken Lian
Heng ampoenja kemorkahan, soenggoe itoelah

ada He Khoa poenja sala dan kelantjangan,
harep Lian Heng tiada boeat ketjil hati.”

»Oh, itoelah ada dia sendiri jang telah
melanggar perdjandjian dan meloepaken ke-
soetjian,” membales Tiong Hauw Ong, ,de-
ngen In Soe sama sekali tiada bersangkoetan.”

»Tetapi, Jan Giok ada poetri dari satoe
bangsawan agoeng dan ade prempoean dari
permisoeri almarhoem, moestail aken maoe
sembarangan menodaken kesoetjian dirinja,”
kemoedian menghiboer Beng Tong, .maka.
boleh djadi sekali kerna terpaksa menoeroet
kemaoean orang toea jang menetepken per-
djodoannja, samentara diapoenja perdjandjian
dengen Lian Heng hanja terbikin dengen
setjara resia, masalah dia brani menjeritaken
teroes-terang pada siapa djoega. Itoe sebab,
apabolehboeat dia menika djoega pada laen
orang, djanganlah Lian Heng lantas kliroe
menjangka.” :

»Djika betoel diapoenja perkawinan ada
ditetepken oleh orang toeanja.” berkata Siauw
Hoa, ,,mengapalah dia tida maoe ambil toe-
ladan dari Beng Sie, binasaken diri sendiri
dengen menjegoer dalem soengi?’

»Ini hal soeker dilakoeken,”” memboedjoek
lagi Lee Siang, ,,sedeng Lauw Sie tiada bisa
disamaken dengen Beng Sie, kerna Beng Sie

poenja berlakoe nekat, adalah boeat mem-
bela kesoetjian, sebaliknja Lauw Sie kaloe
moesti korbanken djiwanja, malah aken men-
datengken orang poenja boeah tertawadn.”’

~Membinasaken diri sendiri, apa sebab bisa
menerbitken boeah tertawainnija orang,”’ me-
nanja Tiong Hauw Ong dengen roepa koe-
rang mengarti. : :

~Beng Sie poenja perdjodoan ada setjara
terang dengen perantarain djomblang.” dja-
wab lagi Lee Siang, ,maka dia pantes me-
ngambil poetoesan nekat, waktoe moesti me-
nika pada laen orang. Tapi Lauw Sie poenja
perdjandjian ada teriket dengen resia, tiada
ada laen orang jang dapet mengetahoei, ma-
ka bila moesti membinasaken djiwa sendiri
sebab dipaksa oleh orang toea boeat menika,
orang loear tentoe menaro sangkain bahoea
tempo masi berdiam dalem roema dia telah
bikin perhoeboengan resia dengen ketjinta-
annja, hingga sewaktoe menika lantaran be-
rat berpisa dengen sang kendak, mendiadi
dia ambil poetoesan nekat begitoe. Inilah
jang dibilang Lauw Sie tiada boleh diper-
samaken seperti Beng Sie. Samentara He
Khoa pikir, Lauw Tjiat jang sedikitnja ada
teritoeng satoe-satoenja bangsawan agoeng,
sedeng poetri jang besar mendjadi permisoeri,

moestail amat poetri kadoea dengen gampang
maoe korbanken kesoetjian dirinja, atawa
boleh djadi Lauw Sie djoega soeda lakoeken
akal pinda kembang menjamboeng poehoen,
ambil laen orang poenja anak prempoean,
menjaroe Lauw Sie boeat keloear menika.
Maka amat bisa djadi, Tjoei Pan Hong Kie
Djin poenja istri kawin sekarang, boekan
Lauw Sie adanja! Tjobalah Lian Heng ber-

sabar dan tiada keboeroe napsoe aken lekas -

menoedoeh Lauw -Sie ada begitoe boesoek.'"

»Ja, ini semoea melaenken ada In Soe
ampoenja perkatadn jang beroedjoed baek
dan setjara menghiboer,” berkata lagi Hong
Hoe Siauw Hoa.

~He Khoa telah bitjara atas alesan jang
memangnja bisa kedjadian, boekanlah me-
loeloe hendak melindoengin Lauw Sie dari
seroepa keboesoekan dan toedoehan,”’ berkata
Beng Tong dengen soenggoe-soenggoe. ,,apa
jang nanti tertampak di blakang hari, baroe-

lah bisa kenjatain bahoea He Khoa tiada

omong sembarangan. Tetapi sampe sekarang
Lian Heng masi beloa mempoenjai istri, itoe-
lah koerang bagoes, maoelah He Khoa dengen
kejakinan soenggoe - soenggoe tjoba bantoe
tjariken satoe gadis jang eilok dan pande,
boeat’ mendjadi pasangannja Lian Heng, soe-

paja djangan terlaloe berada dalem kedjeng-
kelan dan kesepian.” 3

.Sebaliknja djika menginget jang Beng Sie
" dengen membekel piso hendak lakoeken pem-
boenoean gelap, boeat bisa membales sakit
' hatinja familie Hong Hoe, sepantesnja Boen
He tiada moesti menika boeat seoemoer
idoepnja,” kata poela Tiong Hauw Ong
dengen soeara serak, ,maskipoen Lauw Sie
masi pegang tetep perdjandjiannja, dia toch
bakal tetep bertempat sebagi bini - moeda.
Tapi sekarang sesoedanja hal mendjadi laen.
Boen He aken menoenggoe lagi sampe tiga
taon, baroe kemoedian tjoekoep dengen
mengambil sadja satoe goendik.”

Sembari oetjapken ini perkatadn aermatanja :
Siauw. Hoa djato berlinang-linang, samentara
Lee Siang jang mendenger itoe perkatadn
poen toeroet merasaken piloe dalem hati;
tapi kemoedian menghiboer poela katanja :

Sesoedanja Beng Sie mati, toch tiada ada
halangan boeat Lian Heng boleh menika
poela dengen satoe istri kawin, perloe apa
sampe moesti berlakoe begitoe djace.”

" Jtoelah melaenken boeat menjoekoepin
tjita-tjita dalem hati," kata Siauw Hoa ke-
moedian sambil berpamitan keloear, dengen
terantar oleh Beng Tong. Y

Sesoeda Siauw Hoa berlaloe dari itoe ge-
dong, Beng Tong poen lantas balik kombali
masoek ka dalem, jang disamboet oleh So
Hoa sambil membilang katanja :

.Oh, Hong Hoe Long boekan sadja ada
saorang berboedi, tapi djoega mempoenijai
batin moelial” ;

.Ja,” .djawab Beng Tong, .setelah njata
dia mempoenjai boedi begitoe roepa, akoe
djoega aken merasa amat tiada tega. Tetapi
sri-baginda ini waktoe perloe sekali dengen
tenagakoe, hingga menjoekerken bagi akoe
boleh lantas menoekar pakean. Sedikitnja
moesti menoenggoe lagi satoe - doea taon,
‘kaloe soeda moentjoel mantri jang pande,
baroelah akoe dapet djalan boeat menjalin
roepa.”’
~ .lItoepoen soeda terdjadi dengen sanget
terpaksa, hingga Siotjia tiada bisa dibilang
' telah berlakoe tega,“ kata So Hoa, .biarlah
pelahan-pelahan berichtiar poela kaloe-kaloe
dalem tempo jang pendek kita bisa dapetken
djalan jang berkebetoelan. Siapa taoe?"

Samentara itoe, sepoelangnja Tiong Hauw
Ong, djoempaken kedoea orang toeanja jang
sedeng doedoek beromong-omong, kemoedian
Siauw Hoa poen toeroet berdoedoek di
samping. ;

,Ka mana anakkoe soeda pergi doedoek
minoem arak 7 tanja sang ajah.

,Atas ketjintainnja Lee Siang jang telah
menahan anak doedoek beromong - omong
dalem kamar toelisnja, begitoepoen Soe Nio
soeda titah membri soegoeban nasi berikoet
arak jang anak tiada dapet menampik,” sa-
oetnja Siauw Hoa.

,Lee Siang bersama istrinja telah meng-
oendjoekin boedi - ketjintadn begitoe loeas,”
katanja Boe Hian Ong, ,membikin orang
merasasanget terharoe dan bersoekoer sekali.”

.Lantaran itoe djoega, maka baroe bisa
mengetahoei Lauw Jan Giok sekarang telah
menika,” berkata Siauw Hoa poela.

»Lauw Jan Giok soeda menika ?”’ mengoe-
lang Hong Hoe Keng, .begimana dia bisa
mendapet taoe 7"

Tiong Hauw Ong laatas menoetoerken:
satoe-persatoe apa jang soeda terdjadi ber-
hoeboeng dengen itoe karangan, lebi djace
ia poen tjeritaken testang segala pembitja-
raannja Lee Siang. jang beroedjoed menoe-
toep orang poenja keboesoekan, sebaliknja
mengembangken orang poenja kebaekan.

»Hm!" menggroetoe Thaij Koen setelah
mendenger habis orang poen;ja tjerita, ,Goei
Sie soeda melimpaken boedi besar kapada



— 1509 —

iboe dan entjimoe, lagipoen dia ada saorang
prempoean jang tjantik dan bidjaksana. Ba-
ginda telah mengeloearken poetoesan aken
kaoe boleh menika padanja, tapi, kaoe, anak
kiparat, lantaran angen-angenmoe meloeloe
ditoedjoeken pada Lauw Sie, kaoe djadi me-
nampik, malah serahken perdjodoan bagoes
pada Him Joe Hok. Dan siapa njana, ‘achirc-
achirnja Lauw Sie toch tiada kesampean
boeat mendjadi istrimoe, kerna kawin pada
laen orang. Och, membikin maloe amat, satoe
Thaij Koen jang maha - moelia, satoe radja
moeda jang teragoeng, sampe ini waktoe
masi belon bisa perolehken saorang mantoe
prempoean.”’ ;

«~Sesoenggoe-soenggoenja kerna menginget
Goei Sie poenija boedi jang besar, anak djadi
tiada brani. merendaken padanja ka itoe ke-
doedoekan sebagi goendik, maka itoe ter-
paksa menolak,” katanja Siauw Hoatdengen
b"erdoeka. »biarlah idzinken anak bisa djalan-
' ken tjoekoep kaboengan boeat Beng Sie
sampe katiga taonnja, baroe mengambil sa-
orang goendik. Anak memoehoen Hoetjin
dan Boetjin ampoenja keampoenan.”

.Ja,” berkata Boe Hian Ong dengen ke-
tawa sembari ' djoega menghiboer, ,kaloe
Lauw Sie sekarang soeda“‘melanggar per-

Vd

djandjian, anakkoe djoega bisa mentjarilaen
pasangan, masakah satoe radja moeda jang
termoelia, bisa berkoeatir tiada bakal beroleh
istri. Thaij Koen tiada goena moesti men-
djadi begitoe morka.” ;
»Memang dijoega maoe ambil xstn ada
gampang sadja,” saoet Thaij Koen dengen
masi' panasaran, ,tapi kaloe maoe tjari se-
perti Goei Sie ampoenja ketjantikan dan ke-
pinteran, itoelah soeker, soeker sekali!”
Tiong Hauw Ong tiada brani menjaoet
atawa menjangkal poela perkatainnja sang
iboe, begitoelah kemoedian ketiga orang itoe
bitara lagi sedikit laen - laen oeroesan jang
tiada penting diseboetken lebi djaoe, sampe
achir-achirnja dengen roepa lesoe dan pikiran
roewet, Siauw Hoa balik ka dalem kamar
toelisnja. Di mana ia prenta boedjang sedi- -
aken sedikit sajoeran boeat temennja arak.
Demikianlah ia doedoek minoem saorang
diri sambil lajangken pikirannja, tapi seming-
kin hatinja rasaken masgoel jang tiada ter-
hingga. Kemoedian ia ambil keloear itoe
sapoetangan soetra daq pinggangnja, me-
mandeng sebentar aken achirnja memaki ka-
tanja : ‘
,Biarpoen akoe berada dalem bintjana
dan kesengsaraén, ini barang tetep menem-

pel di badankoe zonder satoe sait bisa ter-
lepas, tapi tiada kira, angkaoe, soendel ketjil,
begitoe lekas bisa loepaken perdjandiian.
Sekarang meliat ini barang, adalah membikin
orang djadi sanget panas. Pergi. persetan!”

Ia lempar itoe sapoetangan di atas djoebin
dengen roepa‘ amat djemoe, sambil indjek-
indjek dengen kaki kanannja beroelang-oelang
sampe brapa kali.

+ »Moelai ini hari dan selandjoetnja,”” me-
njoempa Siauw Hoa, ,poetoeslah seantero
perhoeboengankoe dengen ini setangan!”

Jla minoem teroes bebrapa tjangkir lagi,
djoestroe saorang boedjang ketjil masoek ka
dalem, jang sekoetika dapet liat itoe sapoe-
tangan terletak di atas lante, djadi merasa
sanget girang kerna mengharep bakal per-
olehken soeatoe keoentoengan. Dan itoe ada
beralesan atas kedjadian sebegimana biasa-
nja, bila orang - orang *dalem roema dapet
poengoet barang ini - itoe, jang diserahken
kombali pada madjikannja, tentoe mendapet
persenan. Ini sebab, sang boedjang ketjil
‘itoe tempo dengen kegirangan lantas persem-
bahken setangan térseboet pada Siauw Hoa
sambil membilang: =«

»Tjian Swee, hamba dapetken ini sapoe-
tangan ada terletak di atas lante, moehoen

Tijian Swee soeka simpen kombali.”

Dengen kemorkahan jang sanget, djoega
zonder mengoetjapken barang sepata perka-
tain, Tiong Hauw Ong ambil itoe sapoe-
tangan, berbareng remes mendjadi satoe goe-
loengan ketjil dan kemoedian lempar ka loear
djendela, sembari teroesken minoem dengen
menoendoekin kapalanja.

Meliat keadadn begitoe, dengen penoe ke-

. takoetan itoe boedjang ketjil boeroe-boeroe
moendoer keloear dari dalem kamar. Betoel
di itoe koetika, Him Joe Hok baroe 'sadja
_poelang dari berkoendjoengan, meliwatin itoe
kamar ia poen sigra mampir, setelah meliat
Siauw Hoa ada lagi doedoek sendirian di
dalem.

Txong Hauw Ong lekas bangoen betdi&:&;
menjamboet sepantesnja sambil berkata:

+Kaloe Heng Tiang tiada boeat tjelahan,
marilah doedoek bérsama-sama aken minoem
bebrapa tjangkir arak.”

~Baek sekali,” djawab Him Hauw dan
lantas mengambil tempat doedoek berhadep-
an dengen Siauw Hoa. Samentara boedjang-
boedjang dengen lekas *soeda men]edlake&
lagi satoe stel prabot makan.

-Apa sebab Hian Te doedoek mmoem
sendirian ? Djoega Hlan Te poenja aermoeka ;

keliatannja seperti orang lagi mara?”

Tiong Hauw Ong poen lantas menoetoer-
ken satoe-persatoe apa jang soeda terdjadi.

.Kaloe orang selaloe tjoema bisa berdoe-
ka sadja, tentoe tiada bisa mendjadi satoe
lelaki jang gaib serta terindah!” Demikian
Him Joe Hok membri hiboeran: ,Apalagi
di doenia ini toch tiada sedikit nona - nona
. tjantik, maka baeklah Hian Te tjari dan
ambil sadja laen gadis boeat pasangan dan
' goena apa moesti menjiksa pikiran sendiri
sampe begitoe djaoe.*

Waktoe mana, Tiong Hauw Ong keliatan
soeda moelai mabok. Satoe tjangkir arak di
tangan tiba - tiba soeda tertoeang djato di
depan dadanja, sedeny si boedjang ketjil jang -
mendapet kenjataidn, madjikannja tiada aken
pake poela itoe setangan jang telah dilem-
parken, laloe ia poengoetin poela boeat seka
bikin kering itoe bekas arak di pakeannja
sang madjikan, sambil kemoedian tjara sem-
barangan sadja ia masoekin lagi itoe seta-
ngan dalem kantong badjoenja Tiong Hauw
Ong, jang sama sekali seperti tiada merasa-
ken itoe.

Tetapi, maskipoen begitoe, kedoea orang
moeda itoe toch doedoek minoem teroes-
teroesan, sampe orang moelai pasang pelita,

baroelah Him Hauw berpamitan- balik poe-
lang dalem kamarnja sendiri; samentara
Tiong Hattw Ong dalem keadadn mabok
keras, langsoeng baringken dirinja di pem-
baringan zonder salin pakean poela.

Besoknja, sesoeda matahari moentjoel,
Siauw Hoa baroe mendoesin dan bangoen
berdoedoek d% pinggir randjang, tiada me-
rasa itoe sapoetangan djato di bawah ka-
kinja, membikin ia djadi inget bahoea ke-
maren ia toch soeda perna memboeang itoe
barang. la panggil dateng itoe boedjang
ketjil, sembari menanija : .

. Tidakah kaoe djoega jangtelah poengoet
ini setangan dan masoekin dalem kantongkoe?”

Sang boedjang jang mengarti madjikannja
tiada soeka pada itoe barang, tentoe sadja:
ia tiada brani bitjara sebenernja, hanja soeda
menjaoet :.

,Dalem ini hal, hamba tiada taoe soeatoe
apa.”

Tiong Hauw Ong djadi termenoeng se-
djoeroes lamanja, kemoedian dengen ber-
sangsi ia berkata saorang diri:

»Tidakah bener, Lauw Sie itoe belon per-
na mengorbanken  kesoetjian dirinja, atawa
orang soeda goenaken itoe akalan: ,Pinda
kembang menjamboeng poehoen” 2 Maka

djoega soeda ada setan - melaekat jang oen-
djoek kesaktiannja, simpenken poela ini se-
tangan dalem kantong badjoekoe.”

Kemoedian ia laloe poengoet kombaliitoe
barang peringetan, serta simpen dengen baek
dalem peti pakeannija.

*
¥ X

Hatta terseboet Tjoei Pan Hong ampoe-
nja istri, Bwee Sie, jeng telah mengandoeng
tjoekoep boelannja, tetapi masi belon me-
lahirken : :

Maka adalah pada itoe satoe hari, Ko
Thaij Koen sesoedanja bangoen, berdoedoek
saorang diri di roeangan pertengahan bla-
kang, dengen pikiran jang amat koesoet.
Sebentar ia pikir soeaminja di dalem kera-
djadn, seringkali mengerdjaken perboeatan-
perboeatan jang tiada senoenoeh, maskipoen
tida beroedjoed pada keserakaidn harta-doenia,
tapi toch achirnja bakal tiada terloepoet dari
pembalesan heibat. Samentara lagi pikirannja
djadi terkenang pada iapoenja poetra kadoea,
jang terkoeroeng dalem sarangnja kawanan
penjamoen Tjoei Taij San. Djoega ia moesti
berdoeka kaloe inget Lauw Hong Houw
telah ‘wafat lantaran bersalin dan iapoenja
poetri jang kadoea soeda minggat dari roe-

ma dengen tiada ketaoean ka mana parannja.
Samentara sekarang, Bwee Sie jang tarakoeh
sebagi anak prempoeannja, soeda mengan-
doeng tjoekoep boelan tapi masi djoega be-
lon bisa melahirken; inilah terlebi-lebi mem-
bikin hatinja djadi berkoeatir keras.

Pikir poenja pikir, achirnja Thaij Koen
laloe panggil dateng®pada Kang Tjin Hie,
membri titah katanja:

.Kaoe boleh lantas pergi kagedong Tjoei
Ke, aken tanjaken apa Siotjia soeda mela-
-hirken ? Agar soepaja tiada bikin akoe se-
laloe boeat pikiran.” ~

Kang Tjin Hie trima itoe titah, dengen
tiada berajal lagi sigra djoega ia memboeroe
dateng ka gedongnija itoe familie Tjoei. Koe-
tika ia sampe, ia tiada dapetken ada saorang
djoega jang menoenggoe pintoe, maka ia
lantas berdjalan masoek ka dalem, djoempa-
ken Tjoei Taij Hoedjin mendjalanken kehor-
matan sepantesnja, kemoedian baroelah toe-
toerken hal kedatengannja atas titah Thaij
Koen boeat tanjaken apakah Sloma soeda
melahirken ?

.Kaoepoenja Siotjia tadi malem moelai
djam doea soeda merasa sakit peroet,”’ ber-
kata Tjoei Thaij Thaij dengen ketawa girang,
.djam tiga lantas melahirken satoe anak

lelaki dengen slamet. Seisi roema djadi berada
dalem kerepotan dan akoe lagi hendak soe-
roean orang pergi wartaken ini kabar girang
pada Thaij Koen. Tapi sekarang soeda tja-
peken padamoe boeat dateng kemari, baek-
lah kaoe minoem sedikit arak kegirangan
terlebi doeloe, kemoedian baroe poelang.*

Boedak prempoean poen lantas ambil bawa
dateng arak jang telab dimasak tjampoer ajam,
soegoeken pada Tjin Hie, siapa poen laloe
' makan habis doea mangkok. Sesoeda itoe,
ia mengadep lagi Tjoei Thaij Thaij aken
mengatoerken trima kasinja dan Thaij Thaij
telah kasi persen lagi pada Tijin Hie doea
Tjhie perak, sedeng Tjin Hie lantas sadja
berpamitan.

. Sekeloearnja dari itoe geduny, T}m Hie
djadi berpikir dalem hatinja, ada baek sekali
~ ia bawa doeloe ini oewang persenan ka gre-
dja'Ban Jan Am, boeat serahken pada Siotjia.
soepaja bisa dipake blandja. }

Adapoen Lauw Jan Giok, sebeg:mana di-
ketahoei ada berdiam dalem gredja terseboet
dengen alamin berbagi- bagi kesengsaradn.
Dan Kang Sam So. oleh padri-padri prem-
poean dari gredja itoe, ada diwadjibken se-
tiap hari lakoeken perkerdjain memasak, se-
deng bila terdapet sedikit sadja kesalahan,

" tentoe ia tiada terloepoet dari makiannja Sian
Leng, itoe tetoea dari gredja Ban Jan Am..

Tatkala mana, Lauw Siotjia sedeng ker-
dja tjoetji pakean-pakeannja semoea Nie Kho,
maka Kang Tjin Hie jang masoek ka dalem,
mendapet liat keadaédn begitoe, d)adl berkata‘
dengen ‘terprandjat :

»Hawa oedara ada begini dmgm, begl-
mana Siotjia sanggoep menahan kesengsara-
an begitoe heibat? Boetjin, pantesnja mem-
bantoe djoega pada Siotjia.”

..Sedari Tjan Tjhit soeda gondol Siotjia
poenja barang-barang perhiasan, hingga se-
karang soeda meliwatin banjak boelan,** de--
mikian Kang Sam So menjaoet dengen me-
rengoet, ,dan semandjek itoe, akoe. telah
dikasi perkerdjadn: masak, menjapoe dan
laen-laen sebaginja, mapa ada tempo boeat
bantoe tjoetji pakean? Ketahoeilah, kita-
orang berdoea ini waktoe tiada beda seba-
gi berada dalem noraka idoep.* ;

,.Soedalah,’* memoetoes Jan Giok Siotjia,
,hal menjoetji pakean toch soeda djadi ke-
biasadnkoe, akoe tiada merasa soeker boeat
itoe.**

(Aken. disamboeng). .



